ޔައުމިއްޔާ

ޢާއްމު ކޮމިޓީގެ 33 ވަނަ ބައްދަލުވުން. (08.12.2010)

ރިޔާސަތުން ވާހަކަދެއްކެވުން:

`. ޢާއްމު ކޮމިޓީގެ 33 ވަނަ ބައްދަލުވުމަށް ވަޑައިގެންދެއްވި ޢިއްޒަތްތެރި މެންބަރުންނަށް މަރުޙަބާ ދަންނަވަން. މި ވަގުތު ވަޑައިގެން ތިއްބެވި ވެލިދޫ ދާއިރާގެ ޢިއްޒަތްތެރި މެންބަރު ޢަލީ މުޙައްމަދު، ހިތަދޫ މެދު ދާއިރާގެ މެންބަރު މުޙައްމަދު ރަޝީދު، ތިނަދޫ ދާއިރާގެ މެންބަރު ޤަސަމް އަދި ތުލުސްދޫ ދާއިރާގެ މެންބަރު ރޮޒައިނާ، ހުޅުހެންވޭރު ދާއިރާގެ މެންބަރު މޫސާ މަނިކު، ބާރަށު ދާއިރާގެ މެންބަރު ޝިފާޒް އަދި ދާންދޫ ދާއިރާގެ މެންބަރު ރިޔާޟުގެ އިތުރުން އަޅުގަނޑު ތުޅާދޫ ދާއިރާގެ މެންބަރު ނާޒިމް. އާދެ، މިއަދު އަޅުގަނޑުމެން އެޖެންޑާކޮށްފައި މި ވަނީ އެއް ކަމަކަށް މިއޮތީ އެލައިޑް އިންޝުއަރެންސް ކޮމްޕެނީގެ ބޭފުޅުންނާ ބައްދަލުކުރުން. އާދެ، އެއީ ބައްދަލުކުރުން މި އޮތީ 9:30 އަށް ހަމަޖައްސާފައި އަޅުގަނޑުމެންގެ ބައްދަލުވުން. ނުފައްޓާ މަޑުކޮށްލީ ވެސް އެ ބޭފުޅުން ވަޑައިގަންނަވާތޯ ބަލައިލަން ވެގެން. އެހެންނަމަވެސް، އަދި ވަޑައިނުގަންނަވާ. އެހެން ކަމުން، އަޅުގަނޑުމެން ބައްދަލުވުން ކުރިއަށް މި ގެންދަނީ. ގެންދާއިރު ދެން އެއާ ޖެހިގެން އަޅުގަނޑު އެޖެންޑާކުރަން ގަސްތުކޮށްފައި އޮތް ކަމަކީ މި ޕާކިންއާ ބެހޭ ގޮތުން އަޅުގަނޑުމެން ޢާއްމު ކޮމިޓީ އިން ނިންމުމެއް. އެ ނިންމުން މިހާރު މި އޮތީ ކުރެހުމެއްގެ ސިފައިގައި އަޅުގަނޑުމެންގެ އަތަށް އަރާފައި. އެހެންވީމާ، މި ކުރެހުން ބައްލަވާލައްވާފައި މެންބަރުން އެއްޗެއް ވިދާޅުވެ މި ކުރެހުން އަޅުގަނޑު އަމީންޢާއްމަށް ދަންނަވާނަން މި ކުރެހުން ފޮނުވާލަދެއްވުން އެދި. އެހެންވީމާ، މެންބަރުންނަށް އަޅުގަނޑު ފުރުޞަތު ހުޅުވާލާނަން. 
ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:

މި ކުރެހުން އެބަޖެހޭ ކޮންމެވެސް ވަރަކަށް އިންޓްރޮޑިއުސްކޮށްދޭން އޮޅުންފިލުވާލަދެއްވަން. އޭރުން އިނގޭނީ އެއްޗެއް ބުނަން. 
ރިޔާސަތުން ވާހަކަދެއްކެވުން:

އާދެ، ކުރެހުން ކުޑަކޮށް އަޅުގަނޑު ކިޔާލަދޭނަން. ކުރެހުމުގައި މި ފެންނަނީ މެދުޒިޔާރަތް މަގާއި އަދި ސިއްކަގޯޅި އާއި އަދި ހަކުރާ ގޯޅިއާ މި ތަންތަން މި ފެންނަނީ. މެދުޒިޔާރަތް މަގަކީ މަޖިލީހުގެ ރަސްމީ ދޮރޯއަށި ހުންނަ މަގު. ދެން މެދުޒިޔާރަތް މަގުން ފެނިވަޑައިގަންނަވާނެ ކާރުތަކެއް ޕާކުކުރެވިފައި ވާ ތަން. އަޅުގަނޑުމެން މި އުޅެނީ މިނިސްޓްރީ އޮފް ޓްރާންސްޕޯޓުގައި އެދެންވެގެން މި ޒޯނުތައް މަޖިލީހުގެ މެންބަރުން ޕާކުކުރެއްވުމަށް ހުސްކޮށްދެއްވާތޯ. ދެން ހަމަ އެގޮތަށް ފެނިވަޑައިގަންނަވާނެ ހަކުރާ ގޯޅި. ހަކުރާ ގޯޅިތެރޭގައި ވެސް އެއް ފަރާތުގައި ކާރު އަނެއް ފަރާތުގައި ސައިކަލު ޕާކުކުރެވިފައި ހުރި ތަން. މި ހަކުރާ ގޯޅި ވެސް އަޅުގަނޑުމެން މި އުޅެނީ ދަންނަވާލަން މިނިސްޓްރީ އޮފް ޓްރާންސްޕޯޓުގައި ހަކުރާގޯޅީގެ އެއްބައި މަޖިލީހުގެ މެންބަރުންގެ ކާރުކޮޅުތައް ޕާކުކުރެއްވމަށް ހުސްކޮށްދެއްވާތޯ. އަދި އަނެއްފަޅި މަޖިލީހުގެ މެންބަރުންގެ ސައިކަލު ކޮޅު ޕާކުކޮށްދެއްވުމަށް ހުސްކޮށްދެއްވާތޯ. ދެން މަޖިލީހުގެ އިރުމަތި ފަރާތް، މިހާރު ވެސް މި ކާރުކޮޅު ޕާކުކުރައްވާ ތަން އަދި ސައިކަލުތައް ވެސް ޕާކުކުރައްވާ ތަނުގައި ހަމަ މިހާރެކޭ ވެސް އެއް ގޮތަށް ހަމަ އެތަން ބާއްވާ ގޮތަށް އެ ކުރެހުމުގައި މި އޮތީ ދައްކައިދީފައި. މިއީ  މި ކުރެހުމުގައި މައިގަނޑު ގޮތެއްގައި މިފެންނަ ކަންތައްތަކަކީ. ޢަލިބެ އިތުރަށް..
ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:
މިހާރު ކެޕޭސިޓީ މިއޮތީ 30 ކާރު ޕާކުކުރެވޭ ކަހަލަ ގޮތަކަށް މި އޮތީ. ދެން މި ވަގުތަށް ފުދޭނެ ކަންނޭނގެ. ދެން އެހެންނަމަވެސް، އަޅުގަނޑަށް ހީވަނީ ކޮންމެ މެންބަރަކު ކާރުކޮޅެއްގައި ވަޑައިގަންނަވަން ވެއްޖިއްޔާ ބައެއް ބޭފުޅުންނަށް ފެރުޞަތު ނުލިބޭނެ. ކުރިން އަންނަ މީހަކަށް ކުރިން ސްލޮޓެއް ލިބޭނީ ދެއްތޯ. އެހެންވެއްޖިއްޔާ، ދެން މައްސަލައެއް ނެތް މިހާރުން މިހާރަށް ވުރެ ހަމަޔަޤީނުން ވެސް ފަސޭހަވާނެ އަޅުގަނޑުމެންގެ އެއްޗެހި ސެކިއުކޮށް ބެހެއްޓޭނެ ގޮތެއް ހަމަޖެހޭނެ، މިގޮތަށް ޓްރާންސްޕޯޓުން ހުއްދަދެއްވައިފިއްޔާ. 
ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑަށް ހީވަނީ ކާރު އިތުރުވާއިރުގައި ސައިކަލު މަދުވާނެހެން. އެހެން ވެއްޖިއްޔާ ސައިކަލު ސްޕޭސްތައް އަނެއްކާ ކާރަށް ޔޫސްކުރެވޭ ކަހަލަ ގޮތެއް ހެދިދާނެ ކަންނޭނގެ. ދެން އަދި އެހެން ހުށަހެޅުމެއް ވެސް އެބަ އޮތް އަޅުގަނޑުގެ. މި ހުށަހެޅުން ހުށަހަޅަންޖެހެނީ ކޮންގޮތަކަށް ކަމެއް އަޅުގަނޑަކަށް ޔަޤީނެއް ނޫން. އެހެންނަމަވެސް، ވަރަށް ގިނަ މެންބަރުންގެ ތެރޭގައި މިހާރު ވާހަކަދެކެވިފައި އޮތީ ހުރިހާ ފަނޑިޔާރުންނަށާއި މި އެންމެންނަށް ކާރުތައް ދައުލަތުން ހަމަޖައްސައިދޭއިރު ރައްޔިތުންގެ މަޖިލިސް މެންބަރުންނަށް އެޓްލީސްޓު ކާރު ގެނައިމަ ޑިއުޓީ ފްރީކޮށްދޭނެ ނިޒާމެއް ހަމަޖައްސައިދިނުން. 
ރިޔާސަތުން ވާހަކަދެއްކެވުން:
ރޮޒައިނާގެ ވާހަކަފުޅުގައި ފާހަގަފުޅު ކުރައްވައިފި ކާރު ގިނަވާ ވަރަކަށް ސައިކަލު މަދުވެގެންދާނެ ވާހަކަ. ދެން އަޅުގަނޑު ދަންނަވާލަން ބޭނުންވޭ މަޖިލީހުގެ ހުޅަނގު ފަރާތުން ހަކުރާ ގޯޅީގައި މިހިރަ ސައުކަލުތަކަކީ މިއީ މުވައްޒަފުންގެ ވެސް ސައިކަލު. އެހެންވީމާ، މަޖިލީހުގެ މެންބަރުންނާއި މުވައްޒަފުންނާ ދެބައި އެއްކޮށް އެ ތަނުގައި ޕާކުކުރެވޭ ކަހަލަ ގޮތަކަށް ވާހަކަދެކެވިފައި އޮތީ. އަދި މި ޒޯނުތައް އަޅުގަނޑުމެންނަށް ލިބިއްޖިއްޔާ މިހާރު މަޖިލީހުގެ ގޯތިތެރެއަށް ވައްދާ ކާރާއި އަދި ސައިކަލުތައް ނުވައްދާ ކަހަލަ ގޮތަކަށް ވާހަކަދެކެވިފައި އޮތީ. ގޯތިތެރެއަށް މި ވެއްެނީ ހަމައެކަނި ޕޯޓިކޯގައި ބާއްވާ މަޖިލީހުގެ ރައީސްގެ ކާރުކޮޅާއި އަދި މަޖިލީހުގެ ނައިބު ރައީސްގެ ކާރުކޮޅު އެކަނި. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

މިހާރު މިއޮތްގޮތަށް މި މަސައްކަތްކުރުމަށް. ދެން އަނެއްކާ ކުރިއަށް ދިމާވާ މައްސަލަތަކެއް އަޅުގަނޑުމެން ބެލުމަށްޓަކައި މިގޮތަށް އަޅުގަނޑުމެން ކޮމިޓީ އިން ނިންމާ ޓްރާންސްޕޯޓުގައި ދަންނަވަން ފެންނާތީ، އަޅުގަނޑު އެކަން ހުށަހަޅާލަން. އެހެންވީމާ، އެ ވާހަކަ އަޅުގަނޑު ހަމަ ދަންނަވާލަން. އަޅުގަނޑުގެ ހުށަހެޅުމެއް މިހާރު މި ކުރެހުން އޮތް ގޮތަށް ފޮނުވަން. ދެން މި ކުރެހުމަށް ކުޑަކުޑަ ބަދަލެއް އެބަ އަންނަންޖެހޭ. އެއީ ސިއްކަގޯޅިއާ ދިމާލުން އެބަ އިނދޭ އަދި އެއް ގޯޅި މަދުކޮށް. އެއީ މަޖިލީހުގެ އިރުމަތީ ދޮރާއްޓާ ދިމާލަށް އިންނަ މަގު މީގައި ދައްކާފައި އިންނަނީ. އެހެންވީމާ، ދައްކާލާފައި ދެން އެކަން ކުރެއްވިއްޔާ ރަނގަޅުވާނެ. ދެން އަޅުގަނޑުމެން އެދޭ ގޮތަކީ ހަމަ އެކަން އެގޮތަށް. ދެން މަޖިލީހުގެ ވަށައިގެން އެހެން ޕާކިން އޭރިޔާ އެއް ނެހެދޭ ގޮތަކަށް ބޭއްވިއްޔާ ވަރަށް ފަސޭހަ. އަދި ގޭގައި ދިރިއުޅޭ މީހުންނަށް ޕާކިން އޭރިޔާ ހަމަޖައްސަންޏާ ކޮންމެވެސް އެހެން ދިމާލަކުން ޕާކިން ހަމަޖެއްސޭ ގޮތަކަށް އަޅުގަނޑުމެންނާ ވާހަކަދައްކާލައިގެން ޓްރާންސްޕޯޓް މިނިސްޓްރީ އިން އެކަން ވާ ގޮތަކަށް. ދެން އެހެންވީމާ، މިއޮތް ގޮތަށް ޓްރާންސްޕޯޓުގައި ދަންނަވަން އަޅުގަނޑަށް ފެންނަ ވާހަކަ ދަންނަވަން. 
ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:
އަޅުގަނޑު ހަމަ ތާއީދުކޮށްލަން. 

ރިޔާސަތުން ވާހަކަދެއްކެވުން:

މިހާރު މޫސަގެ ހުށަހެޅުމުގައި މި އޮންނަނީ މީގައި މޫސަ އެ ވިދާޅުވި ފަދައިން އެއް ގޯޅި މި ކުރެހުމުގައި މަދުވެފައި މިއޮތީ. އެ ގޯޅި ހިމަނާފައި ފޮނުވާ ގޮތަށް މިހާރު ތާއީދު ވެސް ލިބިފައި. 
ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:

އާދެ، މޫސަގެ އެ ހުށަހެޅުމަށް އަޅުގަނޑު އެހާ ބޮޑަކަށް ތާއީދެއް ނުކުރެވޭ. އަޅުގަނޑު ބެލިބެލުމުގައި ކާރުކޮޅު ބޭނުންކުރައްވާ މެންބަރުންނަށް ވުރެ ގިނައީ ސައިކަލު ބޭނުންކުރައްވާ މެންބަރުން. ބޭނުން މި ކުރައްވަނީ ސިއްކަގޯޅިއާ ދިމާލުން. އެ ގޭޓު ބޭނުން މިކުރައްވަނީ. މީގައި މި ސިއްކަ ގޯޅިއާ ދިމާލުން ފުދޭވަރަކަށް މަދު ސައިކަލުކޮޅެއް ޕާކުކުރެވެނީ. އަޅުގަނޑު ހުށަހަޅަން މީގައި ސިއްކަ ގޯޅީގައި އިތުރު ސައިކަލު ޒޯނުތަކެއް ހަދާލުން. އަޅުގަނޑަށް ހީވަނީ އިރުމަތީ ފަރާތް ކަންނޭނގެ. އިރުމަތި ފަރާތުން އިތުރު ދެ ޕާކިން ޒޯނު އެ މަގުގައި ހަމަ ހެދިދާނެ. މިހާރު މިއޮތް ޕާކިން ޒޯނުތަކަކީ މަޖިލިސްގެ އިމާރާތްތެރެ. ދެން އެހެންވީމާ، ހިއެއް ނުވޭ އެ މަގަކަށް އެހާ ބޮޑު އުނދަގުލެއް ވާނެހެނެއް. ދެ ޒޯނެއްވަރު ނެގިދާނެ ތިރީހަކަށް ސައިކަލުގެ ސްޕޭސް އެއް ހެދިދާނެ ކަމަށް ފެނޭ. އެ ގޮތަށް ހުށަހަޅަން އަޅުގަނޑު. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑުމެން ކުރީ ދުވަހު ވާހަކަދެއްކި އިރުގައި ދައްކާފައި އޮންނާނީ މި ތަނުގައި މި އިރުމަތި ދޮރާ ދިމާލުން ދެކުނަށް މިއޮތް ބައި އެއްކޮށް ހަމަ ސައިކަލަށް ހުސްކުރާ ގޮތަށް. އޮއްވާ އެ ތަނަށް އެ އޮތީ ދެ ކާރުގެ ޖާގަ ލާފައި. އެ ދެ ކާރު ނެގީމަ އެ ތަނުން ލިބޭނެ އެކަށީގެންވާ ޖާގަ. އެހެންވީމާ، އެ ދެ ކާރު އެތަނަށް ނަގާފައި ދެ ކާރު ޖާގަ ލާފައި. އެ ދެ ކާރު އެ ތަނުން ނެގީމަ ލިބޭނެ އެކަށީގެންވާ ޖާގަ. އެހެންވީމާ، އެ ދެ ކާރު އެ ތަނުން ނަގާފައި، އެ ދެ ކާރުގެ ޖާގަ އެ ތަނަށް ނުލާ ގޮތަށް ބޭއްވުން ކަންނޭނގެ ރަނގަޅީ. 
ރިޔާސަތުން ވާހަކަދެއްކެވުން:

އާދެ، މޫސަ އެ ހުށަހަޅުއްވާފައި އޮތް ގޮތަށް އެއްވެސް މެންބަރަކު އިޢުތިރާޟުނުކުރާތީ...

ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:

އާދެ، މޫސަ ފަހުން އެ ހުށަހެޅުއްވި ގޮތަށް އަޅުގަނޑު ތާއީދުކޮށްލަން.

ރިޔާސަތުން ވާހަކަދެއްކެވުން:

އާދެ، އެ ގޮތަށް އެއްވެސް ބޭފުޅަކު އިޢުތިރާޟުނުކުރާތީ، އަޅުގަނޑު ޢާއްމު ކޮމިޓީ އިން އެ ގޮތަށް ނިންމީ ކަމަށް ބަލައިފިން. އިއްތިފާޤު މިވީ. އާދެ، ޕާކިންގެ މައްސަލަ ކޮމިޓީ އިން ވަކި ގޮތަކަށް ނިންމީ ކަމަށް ބަލާ، ދެން އޮތް މައްސަލަ އައިގެން ކުރިއަށް ދާނަން. ދެން މިއޮތީ 2 ސިޓީ އެއް އަޅުގަނޑުމެންނަށް ލިބިފައި އޮތް. އެއް ސިޓީ އަކީ މޯލްޑިވިއަން ޑިމޮކްރެޓިކް ޕާޓީގެ ޕާލިމެންޓްރީ އޮފީހުން ފޮނުއްވާފައި އޮންނަ ސިޓީ އެއް. މި ސިޓީ އަކީ ރައްޔިތުންގެ މަޖިލީސް ޓީވީތަކުން ލައިވްކުރުމަށް ހުއްދަދީފައި އޮންނައިރު، ދީފައި އޮންނަ މިންގަނޑުތަކާ ޚިލާފަށް މެންބަރުންގެ އިމްތިޔާޒަށާއި، އަބުރާއި ޢިއްޒަތަށް ހުތުރުވާ ގޮތަށް މަޖިލިސްގެ ޖަލްސާތައް އެޑިޓުކޮށް، ޓީވީތަކުން ދައްކަމުން ދާތީ، މި މައްސަލަ ބައްލަވައިދެއްވުން އެދި. ދެން މި މައްސަލަ ހުށަހަޅުއްވާފައި މި ވަނީ މޫސާ މަނިކު، ހުޅުހެންވޭރު ދާއިރާގެ ޢިއްޒަތްތެރި މެންބަރު. އާދެ، އަޅުގަނޑު ހުޅުހެންވޭރު ދާއިރާގެ ޢިއްޒަތްތެރި މެންބަރު މޫސާ މަނިކު އަރިހުން ސާފުކޮށްލަން ބޭނުންވަނީ، އެއީ ކޮން ޓީވީ ޗެނަލެއްތޯ ވިދާޅުވެދެއްވައިފިއްޔާ އަޅުގަނޑުމެންނަށް އެ ޓީވީ ޗެނަލެއްގެ ބަޔަކު ގެނެސްގެން މިކަމާ ބެހޭ ގޮތުން ވާހަކަދައްކާލަން ފަސޭހަވާނެތީވެ. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

ޝުކުރިއްޔާ. އާދެ އަޅުގަނޑުގެ އަސްލު ބޭނުމަކީ ވަކި ޓީވީ ޗެނަލެއް ނޫން. ރާއްޖޭގައި މިހާރު ޓީވީ ފޮނުވާ އަދި ރޭޑިޔޯ ފޮނުވާ އާދެ، މި ބްރޯޑުކާސްޓިން ދާއިރާގައި މަސައްކަތްކުރާ ހުރިހާ ފަރާތްތަކުން ވެސް މިކަން އެބަކުރޭ. މިސާލަކަށް، އެމް.ޑީ.ޕީ އަށް ތާއީދުކުރާ ބައެއް ކަމަށް ވަންޏާ ޑީ.އާރު.ޕީ މީހުން ދައްކާފައި ހުންނަ ވާހަކަ ނަގައިގެން އެޑިޓުކުރަނީ. ޑީ.އާރު.ޕީ އަށް ތާއީދުކުރާ ބަޔަކު ކަމަށް ވަންޏާ އެމް.ޑީ.ޕީ މީހުން ދައްކާފައި ހުންނަ ވާހަކަ ނަގައިގެން އެޑިޓުކުރަނީ. އަޅުގަނޑުގެ ޖުމުލަ މިކަމުގައި ވިސްނުން މިހުރީ ޕާޓީތަކަކަށް ބަލައިގެނެއް ނޫން. އެއްވެސް މަޖިލީހުގެ މެންބަރަކު ދައްކާފައި ހުންނަ ވާހަކަ އެއް ލައިވުކޮށް އޭތި، ދެއްކުމަށްފަހުގައި ދެން އެ އެޑިޓުކޮށްގެން އެއްވެސް ޗެނަލަކުން ދެއްކިގެން ނުވާނެ. އެ ގޮތަށް އަޅުގަނޑުމެން އޮންނާނީ އެއްބަސްވުމެއް ވެފަ. އެހެނެއް ނޫން ޚަބަރުގައި ތަންކޮޅެއް ގެނެސްދިނުން އޮތީ. އަޅުގަނޑު މިހެން މި ދެންނެވީ، ދިޓީވީ އާއި ވީޓީވީ އަދި ދިވެހިރާއްޖޭގެ މިއޮތް އެމް.އެން.ބީ.ސީގައި ގެނައި ޕްރޮގްރާމެއްގައި، ފުރަތަމަ ޕްރޮގްރާމް ހަދާފައި އޮތީ، މިތަނުގައި ބޭފުޅަކު ދެއްކެވި ވާހަކައަކާ ގުޅިގެން، ޢަލީ ވަޙީދާއި އިލްހާމާ އެއް ދުވަހަކު މި ތަނުގައި ވަރަށް ފޯރިގަދަކޮށް ދެއްކި ވާހަކަ އެއް، އަޅުގަނޑު ވެސް އެ ދުވަހު ވާހަކަދެއްކިން. އެ ދުވަހު މި އަންނަނީ، ރައްޔިތުންގެ މަޖިލީހުގައި ވަރަށް ބައިމަތި ފުޅާކޮށް އުޅޭ މޫސާ މަނިކު ދެއްކި ވާހަކައަކާ ގުޅިގެން މޫސާ މަނިކުގެ ދަރިން ވަރުގެ ދެ ކުދިން ދެއްކި ވާހަކަ އަކަށް އޭނާ އަކަށް ރައްދެއް ނުދެވުނޭ، ކިޔާފައި ގެންނަނީ އަޅުގަނޑު މިތާނގައި ދައްކާފައި ހުރި ވާހަކައިގެ އެއް ބައި. އެކަމަކު އަޅުގަނޑު ދައްކާފައި ހުރި ވާހަކަ އާއި އަދި ޢަލީ ވަޙީދު ވިދާޅުވެފައި ހުރި އެއްޗެއް ވެސް އެއްކޮށް ނޫން ގޮތަކަށް އެ މީހުން އަމިއްލަ އަށް ބޭނުންވާ ގޮތަށް މަޖިލީސްގެ ޖަލްސާތައް އެ ގޮަތަށް ހަދައިގެން ދެއްކުމަކީ އަޅުގަނޑުމެން އެ މީހުންނަށް ދީފައި އޮތް ހުއްދައިގެ ދަށުން ކުރެވިގެން ވާނެ ކަމެއް ނޫން މަޖިލިސްގެ ވާހަކަ އަކީ.  ހަމަ މިދެންނެވި ޚަބަރު ދިޓީވީ އިން ދެއްކީމަ، ވިލާ ޓީވީ އިން ދައްކާފައި، ހަމަ އެ ޚަބަރު ޚަބަރެއްގެ ގޮތުގައި އަނެއްކާ އެމް.އެން.ބީ.ސީ އިން ވެސް ގެނައީ. އެހެންވީމާ، ހުރިހާ އެއްޗަކުން އޭތި އޮތީ އެ ގޮތަށް ދައްކާފައި. އަޅުގަނޑު މިހާރު މި މައްސަލަ އޮތީ މި ތަޙްޤީޤުކުރުމަށް ފުރުޞަތަށް ވެސް ހުށަހަޅާފައި. އަދި ޓުއަރިޒަމް އާޓް އެންޑު ކަލްޗަރ އަށް ވެސް އަޅުގަނޑު އޮންނާނެ ހުށަހަޅާފައި. އޭގައި އަޅުގަނޑު އެކަންކުރީ، މީގައި ވާ ގޮތަކީ ޤާނޫނުއަސާސީގައި ވަރަށް ފުޅާ ދާއިރާއެއްގައި ރައްޔިތުންގެ ޙައްޤުތައް ހިމާޔަތްކުރެވޭނެ ވާހަކަ އެބަ އޮވޭ. އެހެންވީމާ، އޭގައި މަޖިލީހުގެ މެންބަރަކު މަޖިލީހުގައި ދައްކާ ވާހަކައެއްގެ ސަބަބުން ސީދާ އެ އިމްތިޔާޒުލިބެނީ އެ މެންބަރަކަށް. ޢިއްޒަތްތެރި މެންބަރަކު މަޖިލީހުގައި ދައްކާ ވާހަކައެއްގެ މައްޗަށް ބިނާކޮށް އެހެން މީހުން އެއަށް ޕްރޮގްރާމެއް ހަދައިގެން ދެއްކުމުގެ ފުރުޞަތެއް ނުލިބޭނެ. އެހެންވީމާ، އަޅުގަނޑު ބޭނުން މީޑިޔާ މިތަނަށް ގެނެސްފައި މީޑިޔާ އަށް އެކަން އަންގަން އެކަން އެ ގޮތަށް ނުކުރުމަށް. އަދި އަޅޫގަނޑު ބޭނުން މިކަމާ ބެހޭ ގޮތުން މިތަނުގައި އޮތް ގަވާއިދު ވެސް ބަލަން. އެއީ މީޑިޔާ އެއް ކަމަކު މީޑިޔާ އުޅެންޖެހޭނީ އެ މިންގަނޑުގެ ތެރޭގައި. އަޅުގަނޑުމެން ވެސް ހަމަ އުޅެންޖެހޭނީ މިންގަނޑުގ ެތެރޭގައި. އެކަމަކު އަޅުގަނޑުމެން ދައްކާ ވާހަކަ ނަގައިގެން އެޑިޓުކޮށްގެން ނެގީމާ، އަޅުގަނޑުގެ ވާހަކައިގެ އެއްބުރި ގެނެސްފައި، ނުވަތަ ޢަލީ ވަޙީދުގެ ވާހަކައިގެ އެއް ބުރި ގެނެސްފައި، ނޫނީ އިލްހާމުގެ ވާހަކަ އެއްބުރި ގެނައިމަ އެ ބޭފުޅުންނަށް ވެސް އަދި އަޅުގަނޑަށް ވެސް އަޅުގަނޑުމެންނަށް މި ވާހަކަތައް އަޑުއަހާ މީހުންނަށް އޭގެން ލަނޑު ލިބޭނެ. އެހެންވީމާ، އެއަށްވުރެ ބޮޑަށް އެންމެ ބޮޑު ކަމަކީ މީޑިޔާއާ އަޅުގަނޑުމެން ވެފައި އޮތް އެއްބަސްވުން އެ މީހުންނަށް ހަދާންކޮށްދޭން އެބަޖެހޭ. އެއީ ނުކުރެވޭނެކަން އެކަން ކުރާ ކަމަށް ވަނީ ވިއްޔާ މައްސަލަ އެއް އެއީ. އަޅުގަނޑުމެން މިތަނުން ފީޑު ދުލެއް ނުކުރާނަން އެތަނުން އެއްވެސް ޗެނަލަކަށް. އަޅުގަނޑުމެންނަށް އެބަ އޮތް އެހެން ހެދުމުގެ ބާރު.
ދާންދޫ ދާއިރާގެ މެންބަރު މުޙައްމަދު ރިޔާޟް ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑަށް ވެސް ގަބޫލުކުރެވޭ މޫސާ މަނިކު އެ ހުށަހެޅުއްވި ހުށަހެޅުއްވުމަށް. މިތަނުގައި އަޅުގަނޑުމެން ލައިވްކޮށްގެން އަލުން އެޑިޓުކޮށްގެން މާނައޮޅޭ ގޮތަށް ގެނައިމަ އޭގެ ވަރަށް ނޭދެވޭ އަސަރު އެބަކުރޭ. އެހެންވީމާ، އަޅުގަނޑުމެން މިތާނގައި ވަރަށް ޚާއްޞަ މަޖިލީހުއްސުރެ ވަރަށް ފުންކޮށް ވިސްނާ އަދި ވާހަކަދައްކާ އަދި މީޑިޔާގައި ވެސް ވާހަކަދައްކާފައި މިތަނުން އެ ގެނެވޭ އެއްޗިހި އެ މާނައޮޅޭ ގޮތަށް ނުދެއްކުން އޮންނާނީ އަޅުގަނޑުމެންނަށް އެއްބަސްވެވިފައި. އެހެންވީމާ، މީޑިޔާ ގެނެސްފައި އަޅުގަނޑުމެން އެކަން ވިސްނުން އެކަމުގައި ގެންގުޅޭ ގޮތާއި އެކަން ކުރަންޖެހޭނެ ގޮތް އެބަޖެހޭ ތަކުރާރުކޮށް އެ ބޭފުޅުންނާ ވާހަކަދައްކަން. އަޅުގަނޑަށް ހީވަނީ އޭރުން އެކަމުގެ އަސްލު ހައްލަކާ ހަމައަށް ދެވިދާނެ ކަންނޭނގެ އަޅުގަނޑުމެންނަށް. އެހެންވީމާ، އަޅުގަނޑު ހަމަ އެކަމަށް ތާއީދުކޮށް، އަޅުގަނޑުގެ ވިސްނުން ދަންނަވާލީ.

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު ވެސް މައިގަނޑު ގޮތެއްގައި މޫސަ އެ ދެއްކި ވަހަކައަށް ތާއީދުކުރަން. އެކަމަކު އަޅުގަނޑަށް ހީވަނީ މީގެ ހައްލަކީ ޙަޤީޤަތުގައި އަޅުގަނޑުމެން ވެސް އެކަކު އަނެކަކަށް ވިސްނައިގެން އެކަކު އަނެކަކުގެ ޒާތީ ކަންތައްތަކާ ނުބެހި ޒާތީ ވާހަކަތައް ނުދެއްކުން ހެން، އެއީ ކޮންމެ ފަރާތެއް ކަމުގައި ވީނަމަވެސް. އަޅުގަނޑުމެން ވެސް މިތަނަށް އައިސްފައި މި ތިބެނީކީ މީހުންގެ އަމިއްލަ ޒާތީ ކަންތައްތަކަކާ ބެހޭކަށް ނޫން. އެހެންވީމާ، ދެން އެހެން ހިނގާތީހެން އަޅުގަނޑަށް ހީވަނީ މީޑިޔާ އަށް އެ ފުރުޞަތު ލިބެނީހެން ވެސް.

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އަޅުގަނޑަށް ފުރުޞަތުދެއްވީތީ ވަރަށް ބޮޑަށް ޝުކުރުދަންނަވަން އިނގޭތޯ. އަޅުގަނޑު މި ބުނަނީ އަޅުގަނޑުމެން ދައްކާ ވާހަކަ އަކީ، މިއީ ސިޔާސީ ތަނެއް. މިތާނގައި ދައްކާނެ ހުރިހާ ވާހަކަ އެއް. އެކަމަކު މި އޮތީ ރައްޔިތުން މަޖިލީހުގެ ޖަލްސާ އޯޑިއޯ ވީޑިއޯ ވަގުތު ދުރަށް ފޮނުވުމާއި ރެކޯޑުކޮށް ބޭނުންކުރުމާ ބެހޭ ގޮތުން ވެވޭ އެއްބަސްވުން. މި އެއްބަސްވުމުގެ 4 ވަނަ މާއްދާގައި މިއޮންނަނީ ސީދާ އެ ބޭފުޅުން ސޮއިކޮށްފައި ބާއްވާފައި. ރައްޔިތުންގެ މަޖިލީހުގެ ޖަލސާތަކުގެ އޯޑިއޯ އާއި ވީޑިއޯ ލައިވުކޮށް ބްރޯޑްކާސްޓުކުރުމުގައި ނުވަތަ ޓެލެކާސްޓުކުރުމުގައި ވަކި ވާހަކަތަކެއް ކަނޑާ، ނުވަތަ ވަކި މެންބަރެއްގެ ވާހަކަފުޅު ކަނޑައިގެން ގެނެސްދީގެން ނުވާނެ އެވެ. އަދި ވަކި މައުޟޫޢަކަށް ހިނގާ ބަހުސްގެ ބައެއް އުނިކޮށް ގެނެސްދީގެން ނުވާނެ އެވެ. އެ ޖަލްސާ އެއްގައި ކަމާ ބެހޭ ގޮތުން ހިނގި ބަހުސް އެއްކޮށް ގެނެސްދޭންވާނެ އެވެ. ނަމަވެސް އެ ދުވަހެއްގެ އެ ޖަލްސާގައި އެޖެންޑާކުރެވިފައިވާ  އައިޓަމުތަކުގެ ތެރެއިން ބޭނުން އައިޓަމެއް ގެނެސްދިނުމުގެ އިޚްތިޔާރު ބްރޯޑްކާސްޓަރަށް ނުވަތަ ޓެލެކާސްޓަރަށް ލިބިގެންވެ އެވެ. އޭގެ މާނައަކީ އައިޓަމެއް ނޫން، މި ގެންނަނީ. ގެންނަނީ އެކަކު އެއްޗެއް ބުނީމަ،  މިސާލަކަށް އަޅުގަނޑު ބުނި އެއްޗަކަށް ރޮޒެއިނާއަކަށް ރައްދެއް ނުދެވުނޭ ކިޔައިގެން ހަމަ ގެންނަނީ މަޖިލީހުގެ ވާހަކަތައް ހަދައިގެން ބޮޑު ޑްރާމާ އެއް ގޮތަށް. އެކަން އެ މީހުންނަކަށް ނުކުރެވެނެ. ދެން އެކަން އަޅުގަނޑުމެން ނުކުތީމަ ދެން އަޅުގަނޑުމެންގެ ބައި އަޅުގަނޑުމެން މައިތިރިކުރާނީ. އެހެންވީމާ، އަޅުގަނޑު ހަމަ އެ ވާހަކަ ދަންނަވާލީ.

ބާރަށު ދާއިރާގެ މެންބަރު މުޙައްމަދު ޝިފާޒް ވާހަކަދެއްކެވުން:

ޝުކުރިއްޔާ މުޤައްރިރު. ވަރަށް ފުޅާ ދާއިރާއެއްގައި ބަހުސްކުރެވޭނެ މައްސަލަ އެއް ހުޅު ހެންވޭރު ދާއިރާގެ މެންބަރު މިތަނަށް ހުށަހަޅުއްވާފައި މި އޮތީ. އަޅުގަނޑު ގަބޫލުކުރާ ގޮތުން މީޑިޔާ އަށް ފުރުޞަތު އެބަ އޮތް. އެހެންނަމަވެސް  ހުދޫދެއްގެ ތެރޭގައި އެކަން ކުރަން މި ޖެހެނީ. އަޅުގަނޑަށް ވެގެން ވަންޏާ އަޅުގަނޑު ހުށަހަޅަން ހަމަ މި ވަގުތުން މިވަގުތަށް ދިޓީވީ އާއި އަދި އެމް.އެން.ބީ.ސީ އާއި ވިލާޓީވީ އަށް ދޫކޮށްފައި މިތަނުން ދޫކޮށްފައި އޮތް ފީޑު ކަނޑާލަން. އެ ނޫން ހައްލެއް މީގައި އަޅުގަނޑަކަށް ހިއެއް ނުވޭ އޮންނާނެހެން. ރައްޔިތުންގެ މަޖިލީހުގެ މެންބަރުންގެ ހަށި، އެ ބޭފުޅުން ބޭނުންކޮށްގެން އެ ބޭފުޅުން ނަންތައް ބޭނުންކޮށްގެން ނޫން ގޮތަކަށް އެތާކު، އެ ވިޔަފާރިކުރާ ތަނެއް އަޅުގަނޑަކަށް ނުވިސްނޭ. އަޅުގަނޑުމެން ހަން ނޮޅައިގެން އަޅުގަނޑުމެން ހަށި ކައިގެން މި ޖެހެނީ އެ ބޭފުޅުން ވިޔަފާރި، އަޅުގަނޑުމެން ދަސްކޮށްދޭންޖެހިއްޖެ ރައްޔިތުންގެ މަޖިލީހުގެ މެންބަރުންނާ ނުލާ ވެސް ޓީ.ވީ ސްޓޭޝަންތައް ހިންގަން. އަޅުގަނޑަށް ހީވަނީ އެ ފީޑް ކަނޑާލީމަ ދެން ކޮންމެވެސް ގޮތެއް ހޯދަން މަސައްކަތްކުރާނެހެން، ދުވަސްކޮޅަކަށް ނަމަވެސް އެ ބޭފުޅުން ހަރުދަނާކުރުމަށްޓަކައި އަޅުގަނޑު އެބަ ހުށަހަޅަން މި ފީޑ ކަނޑާލަން. ޝުކުރިއްޔާ. 

ރިޔާސަތުން ވާހަކަދެއްކެވުން:

މިވަގުތު އެލައިޑްގެ ބޭފުޅުން ވަޑައިގެން ތިއްބެވީމަ އަޅުގަނޑު ގަސްތުކުރަނީ މި އެޖެންޑާ އައިޓަމު އިހަށް މެދުކަނޑާލާފައި، އެލައިޑް ބޭފުޅުންނާ އަޅުގަނޑުމެން ބައްދަލުކޮށްފައި ފަހުން ވަގުުތު އޮތް މިންވަރަކުން އަޅުގަނޑުމެން މި އެޖެންޑާ އައިޓަމައިގެން ކުރިއަށް ދާން. އެހެންވީމާ، އެގޮތުން އެލައިޑުގެ ބޭފުޅުންނަށް އަޅުގަނޑު ދަންނަވާލާނަން. (ވަގުތުކޮޅަކަށްފަހު) އާދެ، ބައެއް މެންބަރުންގެ ބައެއް ޝަކުވާތައް ހުރުމާ ގުޅިގެން އަޅުގަނޑުމެން މި ހެލްތު އިންޝުއަރެންސް ކަންތަކުގައި އެލައިޑް އިންޝުއަރެންސް ކޮމްޕެނީއާ ވާހަކަދައްކާލަން ބޭނުންވާތީ އެ ބޭފުޅުންނަށް ދަންނަވާލި ދަންނަވާލުމަށް ވަޑައިގެންނެވީތީ އެންމެހައި މެންބަރުންނަށް މަރުޙަބާ ދަންނަވަން. ވަޑައިގެން މި ތިއްބެވީ ޢަބްދުލްވާޙިދު ތަޢުފީޤު މެނޭޖިންގ ޑައިރެކްޓަރ، ދެން އަޙްމަދު ސާބިޤު، މެނޭޖަރ ހެލްތު ޑިޕާޓްމަންޓް، ދެން އަޙްމަދު ޢަޒީމް އެކްޓިވް އޮފިސަރ ހެލްތު ޑިޕާޓްމަންޓްގެ. އެހެންވީމާ، މި ބޭފުޅުންނާ ކުރައްވަން ބޭނުންފުޅުވާ ސުވާލެއް އޮތިއްޔާ ކޮންމެ މެންބަރަކަށް ވެސް ކުރެއްވިދާނެ. ދެން އެކަންތައްތަކާ ބެހޭ ގޮތުން ގެންދާ ގޮތަށް އަޅުގަނޑު ވިސްނާފައި އޮތީ. ދެން އަޅުގަނޑުމެންގެ މިއަދުގެ ބައްދަލުވުމުގައި އަޅުގަނޑު ވާނީ ދެތިން މެންބަރަކަށް ދަޢުވަތުދީފައި. އެގޮތުން އަޅުގަނޑުމެން ދަޢުވަތުއެރުވި އެއް މެންބަރަކީ ދުވާފަރު ދާއިރާގެ ޢިއްޒަތްތެރި މެންބަރު. އެ ޢިއްޒަތްތެރި މެންބަރު ވެސް މި ވަގުތު ވަޑައިގެން އިންނެވުމާ އެއްކޮށް އެ މެންބަރަށް ވެސް ހަމަ އެހެން މެންބަރުންނެކޭ އެއްފަދައިން ހަމަ ފުރުޞަތުތައް އޮތް ވާހަކަ ދަންނަވާލަން. (ވަގުތުކޮޅަކަށްފަހު) މެންބަރުންނަށް ހުޅުވާލެވިފައި މި އޮތީ. ޢަލީ މުޙައްމަދު.

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:

އަޅުގަނޑު ދަންނަވަނީ އެންމެ ފުރަތަމައިނުން ވެސް މި 3 ބޭފުޅުން ވަޑައިގެންނެވީތީ މަރުޙަބާ ދަންނަވަން. ދެން އަޅުގަނޑުމެންނަށް ވަރަށް މުހިއްމު ބޮޑު ޚިދުމަތެއް ކޮށްދެއްވާ ބޭފުޅުންކޮޅެއް. އެހެންނަމަވެސް، އަޅުގަނޑު މި ވަގުތު ދަންނަވާލަން ބޭނުންވަނީ މި ބޭފުޅުންނަށް މި އިންވައިޓުކުރެވުނީ ކިހިނެއްވެގެންތޯ، ކޮންކަހަލަ ސުވާލެއް އުފެދިގެންތޯ، ނޫނީ ވިއްޔާ އަޅުގަނޑުމެން އަލަށް ކަމެއް ފަށަނީތޯ. އެއީ އެކަމުގެ މަޢުލޫމާތު އަޅުގަނޑަށް ލިބިފައި ނެތީމަ އިނގޭތޯ.

ރިޔާސަތުން ވާހަކަދެއްކެވުން:

އާދެ، އަޅުގަނޑުމެން މި ބޭފުޅުންނަށް ދަންނަވާލީ ބައެއް މެންބަރުންގެ ޝަކުވާތައް ހުރުމާ ގުޅިގެން އަޅުގަނޑު ކުރިން ވެސް ދަންވާލިން. ބައެއް މެންބަރުންގެ ޝަކުވާތައް ހުރީ ހެލްތު އިންޝުއަރެންސްގެ ދަށުން ބޭސްފަރުވާ ކުރުމާއި އަދި މިނޫންވެސް މި ޚިދުމަތްތައް ލިބިގަތުގައި ހުރި ކޮންމެވެސް ވަރެއްގެ ދަތިތަކެއްގެ ވާހަކަ މެންބަރުން ވިދާޅުވަމުން ދާތީ އެ ދަތިތަކަކީ ކޮބައިތޯ ސީދާ މެންބަރުން އެލައިޑުގެ ބޭފުޅުންނާ ސުވާލުކުރުއްވައި ހައްލުކުރެވޭނީ ކޮންގޮތަކަށްތޯ ބެލުމަށްޓަކައި އަޅުގަނޑުމެން ބާއްވާ ބައްދަލުމެއް. އަޅުގަނޑު ރިޔާޟަށް ފުރުޞަތުއަރުވާނަން.

ދާންދޫ ދާއިރާގެ މެންބަރު މުޙައްމަދު ރިޔާޟް ވާހަކަދެއްކެވުން:

އާދެ، ޢިއްޒަތްތެރި މުޤައްރިރު، މި ކޮމިޓީގެ މެންބަރުންގެ އިތުރުން މަޖިލީހުގެ މެންބަރުންގެ ޝަކުވާ މި އަންނަނީ. އެހެންވީމާ، އަޅުގަނޑަށް ހީވަނީ ކޮމިޓީގެ މުޤައްރިރެއްގެ ހައިސިއްޔަތުން ޢިއްޒަތްތެރި މުޤައްރިރަށް އެނގިވަޑައިގަންނަވާނެ ކަންނޭނގެ ޢާއްމު ގޮތެއްގައި މި ލިބޭ ޝަކުވާ. އެހެންވީމާ، އަޅުގަނޑަށް ހީވަނީ ގިނަ ބޭފުޅުން މިތަނަށް ވަޑައިގެން ނޫޅުއްވާ. އެހެންވީމާ، މުޤައްރިރެއްގެ ހައިސިއްޔަތުން މިހުރި ކަންތައްތަކާ ގުޅޭގޮތުން ސުވާލުކުރުމުން އެކަމުގެ ޖަވާބު އަޅުގަނޑުމެންނަށް ޔައުމިއްޔާ ލިބުނީމަ އޭގެ ހައްލަކަށް އަޅުގަނޑަށް ހީވަނީ ފުދޭނެހެން. އެ ޝަކުވާކުރާ ގިނަ ބޭފުޅުން އަޅުގަނޑުމެންނަށް ކޮމިޓީއަކަށް ވަޑައިގެން ނެތް މި ވަގުތަކު އެއް. އެހެންވީމާ، ހަމަ އެ ވާހަކަ ދަންނަވާލީ. 

ރިޔާސަތުން ވާހަކަދެއްކެވުން:

ޢާއްމު ގޮތެއްގައި ޝަކުވާތައް މި އަންނަނީ ޢާއްމު ކޮމިޓީގެ މެންބަރުންނަށާއި މުޤައްރިރަށް ކަންނޭނގެ މި އަންނަނީ. އެހެންވީމާ، ޢާއްމު ކޮމިޓީގެ މެންބަރުންނަށް ވެސް ހުރެދާނެ އެހެން މެންބަރުންގެ ފަރާތްޕުޅުން ޝަކުވާތައް ލިބިވަޑައިގެންފައި. އެހެން ހުރި ކަމަށް ވަންޏާ އެ ޝަކުވާތަކެއްގެ ވާހަކަ ދަންނަވާލެވިދާނެ. ސީދާ އެއީ ޢާއްމު ކޮމިޓީގެ މެންބަރަކަށް އެއިން ކަމެއް ދިމާނުވި ކަމަށް ވިޔަސް ވެސް. އަޅުގަނޑު ޒުބައިރަށް ފުރުޞަތެއް އަރުވާނަން. 

ދުވާފަރު ދާއިރާގެ މެންބަރު މުޙައްމަދު ޒުބައިރު ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑު ޝަކުވާއެއްގެ ގޮތަކު ނޫން މި ވާހަކަ އެއް މި ދަންނަވަނީކީ. އަރާފައި އޮތް އޮޅުންބޮޅުން ގަނޑެއް ސާފުކޮށްލުމުގެ ބޭނުމުގައި. ސުވާލެއް، މީގެ 5 ވަރަކަށް މަސް ދުވަސް ކުރިން އަޅުގަނޑު މުޅި ގައި އައްސިވުމުގެ ސަބަބުން އައި.ޖީ.އެމް.އެޗުގެ ޑރ. ޔާސިރަށް ދެއްކީމާ ވިދާޅުވި ރާއްޖެ އިން ބޭރަށް ދާށޭ. ދެން އަޅުގަނޑަށް ފާހަގަކުރެވުނު އެއް ކަމަކީ ބޭސް ސިޓީގައި އަޅުގަނޑަށް ދެއްވާފައި އޮތް ބޭސްސިޓީގައި ލިޔުއްވާފައި އޮތް ނާވް ކޮންޑަކްޝަން ސިސްޓަމް ޗެކްކޮށްލަން ރާއްޖެ އިން ބޭރަށް ދިއުމަށް. އެކަމަކީ ރާއްޖެ އިން ކުރެވެން ނެތް ކަމަށް ވާތީ، އަޅުގަނޑު ފުރައިގެން ދާން އުޅުނީ ހަމަ އަމިއްލަ ޚަރަދުގައި. މިކަން ހަމަ ރަނގަޅަށް އެނގިވަޑައިގަންނަވާނެ ހުޅުހެންވޭރު ދާއިރާގެ މެންބަރު މޫސާ މަނިކަށް. ދެން އެހެން އުޅެނިކޮށް ޗުއްޓީއަކަށް އަޅުގަނޑު މިކޮޅުގައި އެދެން ވެގެން އޭރު މިތާ ހުންނެވި ޢަލީ ޝަމީމާ ވާހަކަދެއްކެވީމަ ވިދާޅުވީ އެލައިޑުން ކޮންމެވެސް ވަރެއްގެ ސަޕޯޓެއް ލިބޭނެއޭ ބޭރުން ފަރުވާކުރަންޏާ، މިކޮޅުން ޑޮކްޓަރުގެ ރިކަމަންޑޭޝަނެއް އޮވެއްޖެއްޔާ. ދެން އަޅުގަނޑަށް ޢަލީ ޝަމީމު ދެއްކެވި މަގުން ހިނގައިގެން ދިޔައީ ސާބިޤު ކިޔާ ބޭފުޅެއްގެ އަރިހަށް. ދެން އެ ބޭފުޅާގެ މަޝްވަރާ ލިބިގެން އަޅުގަނޑު ފުރައިގެން ދިޔައީ ބަމުންގުރާޑް ހޮސްޕިޓަލޭ ކިޔާ ހޮސްޕިޓަލެއް ހުރޭ ތައިލެންޑުގައި އެތަނަށް. ގޮސްގެން އެންމެ ފުރަތަމައިނުން ކަންތައް ދިޔައީކީ އެހާ ރަނގަޅަކަށެއް ނޫން. އަޅުގަނޑުގެ އަމިއްލަ ޖީބުން ޚަރަދުކުރީ. އެޕޮއިންޓުމަންޓެއް ވެސް ހަމަޖެހިފަ އެއް ނެތް. ދެން އަޅުގަނޑު ފަހުން ސާބިޤަށް ގުޅައިގެން އެތައް ޚަރަދެއް އަމިއްލަ ޖީބުން ކުރުމަށްފަހުގައި މި ރީއެމްބާސްކޮށްދެއްވި ހަމަ ތައިލޭންޑުން އިނގޭތޯ. ދެން އެ ދަތުރު އެނބުރި އައިސް ޑޮކްޓަރު ދެއްވި ލިޔުމާ އެއްޗިހި ހުށަހެޅީ، އެލައިޑް އިންޝުއަރެންސަށް. ސާބިޤު އަޅުގަނޑަށް އިރުޝާދުދެއްވި ގޮތަށް އަޅުގަނޑު ކަންތައް ކުރީ. ދެން އެ ބޭސް އެކޮޅުގެ އެ ޑޮކްޓަރު އެ ދެއްވި ސިޓީ ބައްލަވާފައި އަޅުގަނޑު ގާތަކު ވިދާޅެއް ނުވޭ ހަމަނުޖެހޭނެއޭ ވެސް ކުރީގައި އެއްވެސް ކަމެއް. ކުރީ ދަތުރުގައި ހަމަޖެހުނު ކަމެއް ފަހު ދަތުރުގައި ހަމަނުޖެހޭނެ ކަމަކަށް. އެހެންވީމާ، އަޅުގަނޑު ފުރައިގެން ދިޔައީ. ގޮސް ހަމަ ކުރިހާ ވެސް ފަރުވާ އަކީ މިދަންނަވާހެން މި ނާރުތަކުގެ ބާރު މިދަންނަވާހެން ތަންކޮޅެއް ދަށްވެފައި ހުރީމަ އެ ކަމަށް ފަށައިގަތް ފަރުވާ ތަކުރާރުކުރަމުން މި ގެންދިޔައީ އިނގޭތޯ. ދެން އެނބުރި އައިސް އަޅުގަނޑު ހަމަ ޓިކެޓުގެ ސްލިޕްކޮޅު 2 ޓިކެޓް ނަގައިގެން އަޅުގަނޑު ދިޔައީ އެހީތެރިޔަކާއި އަޅުގަނޑާ. ދެން މިތަނަށް ހުށަހަޅާފައި އަޅުގަނޑު ދެންނެވިން ތިޔައީ ތީގެ އެއް ބައި ކުޅަ އެއް ބަޔަށް ކްލެއިމްކޮށްދޭށޭ. ތިއީ 2 ޓިކެޓެއްގެ އަގޭ. ދެން އެ ލިބުން ލަސްވެގެން އަޅުގަނޑު މިތަނަށް ސުވާލުކުރީމަ ވިދާޅުވީ މިކޮޅުން އެ ކަމެއް ބަލައެއް ނުގަތޭ. ދެން އަޅުގަނޑު ބައްދަލުކުރީ އެލައިޑުން މިއިންނެވި ޢާޒިމާ. ޢާޒިމް ވިދާޅުވީ ބައްލަވާނަމޭ. އާދީއްތަ ދުވަހުން ޖަވާބެއް ދޭނަމޭ. އެހެންނަމަވެސް މަޢާފާ އެކީ ދަންނަވަން ޖަވާބެއް ނުދެއްވަމު ދެއްތޯ. އަދި އަދަށް ވެސް އަޅުގަނޑަކަށެއް އެ ކަމަކަށް ޖަވާބެއް ނުލިބޭ އިނގޭތޯ. ދެން ކޮންމެ ފުރަތަމަ ތިން މަހުން ދެން ދެ މަހުން އަންނަން ބުނެފައި އޮތީ. މިހާރު ވެސް އެބަ އޮތް ލިޔުމެއް. އެކަމަކު މި ތާށިއަރާކަމުގައި ވާތީ، ރައްޔިތުންގެ މަޖިލީހުގެ މެންބަރެއް ހައިސިއްޔަތުން އަޅުގަނޑު ހުރީމާ، ވަރަށް ބޮޑު މުސާރަ އެއް އަޅުގަނޑުމެންނަށް ލިބޭ ކަމަށް މުޅި ދުނިޔެ ހެކި ވާތީ، އޭގެން އަޅުގަނޑުމެން މުއްސަނދި ވެއްޖެ ކަމަށް ގިނަ ބަޔަކު ގަބޫލުކުރާތީ، އަޅުގަނޑު ލަދުވެތި ވަނީ މި ބާވަތުގެ ޝަކުވާ ހިފައިގެން އެލައިޑް އިންޝުރެންސަށް ދާން. އެހެންވީމާ، ޢާއްމު ކޮމިޓީން މި ކަންތައް ހަމަޖެހިފައި އޮންނަ ގޮތަކީ ކޮބައިތޯ ކުރިން ފެށުނުއިރު އަޅުގަނޑު ދެންނެވީމެއްނޫންތޯ އޮޅުންބޮޅުންގަނޑެއް ސާފުކުރަންވެގެންނޭ އަޅުގަނޑު މި ފުރުޞަތު ބޭނުން މި ހިފަނީ. އެހެންވީމާ، މިކަމަކީ ކިހިނެއް އޮތް ކަމެއް ކަމެއް އަޅުގަނޑަށް ނޭގެނީ. ސާބިޤު ވިދާޅުވި ގޮތަށް އަޅުގަނޑު ޢަމަލުކުރީ. އަޅުގަނޑު ހުށަހެޅި ލިޔެކިޔުންތައް ބައްލަވާފައި ވިދާޅެއްނުވޭ ޓިކެޓެއް ނުލިބޭނެއެކޭ. އަދި ދެއްވުމަށް ހަމަޖުހިފައި ނުވާ ކަމަށް ވަންޏާ ވެސް އަޅުގަނޑު ބޭނުމެއް ވެސް ނޫން އިތުރަކަށް ކްލެއިމްކުރާކަށް ނެތިން އިނގޭތޯ. އެހެންނަމަވެސް، އަޅުގަނޑު ކައިރީގައި ވިދާޅުވި ވިދާޅުވުމާ އެއްގޮތަކަށް ނޫން މިފަހަރު ކަންތައް ހިނގާފައި އޮތީ. އަނެއްކާ ޑިސެމްބަރު 20 ގައި ދާން އެބައޮތް ޑޮކްޓަރު ހަމަ މި ފަހުން ދެއްވި ބޭސް ހުރީ ކުރިން ބޭނުންކުރި ގޮތާ ތަފާތުގޮތަކަށް ދީފައި. އެހެންވީމާ، 2 މަސް ދުވަސް ފަހުން ރިވިއުއަކަށް އަންނާށޭ ބުނެފައި އޮތީ. ދެން އަޅުގަނޑު ހަމަ ސާފުކޮށް ދަންނަވަން ބޭނުންވަނީ އިތުރު ކްލެއިމެއް ކުރާކަށް އަޅުގަނޑު ނެތިން. އަޅުގަނޑު އަމިއްލަ ޚަރަދުގައި ދެވެންނެތިއްޔާ ނުދާނަން އިނގޭތޯ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ޒުބައިރުގެ ވާހަކަފުޅުގައި ދެތިން ކަމެއް ފާހަގަކުރައްވައިފި. އެކަންތައްތަކަށް އެލައިޑުން ކޮންމެވެސް އެއްޗެއް ވިދާޅުވެދެއްވީމަ އަޅުގަނޑު ދެން އެހެން މެންބަރަކަށް ފުރުޞަތުއަރުވާނަން. 

އެލައިޑު އިންސުއަރެންސްގެ މެނޭޖަރ ހެލްތު ޑިޕާޓްމަންޓް އަޙްމަދު ސާބިޤު ވާހަކަދެއްކެވުން:

އައްސަލާމް ޢަލައިކުމް. އަޅުގަނޑު މިއީ ސާބިޤު. މި ވަގުތު އެލައިޑު އިންސުއަރެންސްގެ ހެލްތު ޑިޕާޓުމަންޓުގައި އެންމެ އިސްކޮށް ހުންނަ މީހެއްގެ ހައިސިއްޔަތުން. ދެން ދެންމެ ޢިއްޒަތްތެރި މެންބަރު ވިދާޅުވި ފަދައިން އެ މައްސަލަ އަކީ އަޅުގަނޑަށް ވެސް ދެން އެނގޭ މައްސަލަ އެއް ދެން. އެ މައްސަލަ އެންމެ ފުރަތަމަ ހަމަ އެ ދެންނެވި ގޮތަށް ފުރަތަމަ ފަހަރު ވަޑައިގަތުމުގެ ކުރިން އަޅުގަނޑުމެން އޮފީހަށް ވަޑައިގެންނެވި. ވަޑައިގެން އަޅުގަނޑާ ވެސް މަޝްވަރާކުރެއްވި. ދެން އެ ދަތުރުގެ ހުރިހާ އެއްޗެއް ޓިކެޓާ އެއްޗެހި ވެސް ރިއިމްބާސްކުރެވިފައި ވާނީ. ދެން ޙަޤީޤަތުގައި ވީ ގޮތަކީ ފޮލޯއަޕަށް ވަޑައިގެންނެވި އިރުގައި، ދެން އަޅުގަނޑުމެން އެ ރިޕޯޓި ބެލިއިރުގައި މި އިންނަނީ ފުރަތަމަ އަޅުގަނޑުމެން މިދެންނެވި ގޮތަށް ނާރވް ކޮންޑަސަން ޓެސްޓެއް ހަދަން ވެގެން މި ވަޑައިގަތީ އިނގޭތޯ. ދެން އެ ފަހަރު އެ ޓެސްޓު ހައްދަވާފައި، ރިޕޯޓުގައި މި އިންނަނީ އެއްވެސް މައްސަލަ އެއް ނެތް ކަމަށް. ދެން އެއާ ގުޅުންހުރި އެހެން ޓްރީޓްމަންޓުތަކެއް ނަންގަވާފައި ހުރީ. އެހެންވީމާ، މި ފަހަރު ވެސް ކޮންޓިނިއު މި ކުރެއްވީ އެ ކަންތައް. ދެން ރިޕޯޓުން އަޅުގަނޑުމެންނަށް ސާފުވަނީ އެ ގޮތަށް. އެހެންވީމާ، އަޅުގަނޑުމެންގެ މެޑިލަކް ޓީމު މަޝްވަރާ މި ދެނީ ދެ ޓްރީމެންޓެކޭ އެއީ. ކުރިން އަޅުގަނޑުމެން މި ފޮނުވީ މިދެންނެވި ޓެސްޓު ހަދާށޭ. އެހެންވީމާ، އެ ޓެސްޓުގައި ނެތިއްޔާ އެ ވަނީ އެހެން ޓްރީމަންޓަކަށޭ. އެހެންވީމާ، ޓިކެޓް އެގޮތަށް ފޮލޯއަޕަށް ވަޑައިގެންނެވި އިރަކު ނީންނާނެ. އެހެންވީމާ، އެ ބޭސްގެ ދަށުން އަޅުގަނޑުމެން މިދެންނެވި ގޮތަށް 2 ވަނަ ފަހަރަށް ވަޑައިގެންނެވި އިރު އަޅުގަނޑުމެން ޓިކެޓް ނުދީ އެ އިނީ. އެހެންނަމަވެސް އެއެއްޗަކީ އަޅުގަނޑުމެންނަށް އަދިވެސް ހަމަ ރިވިއުކޮށްލެވޭނެ އެއްޗެއް. އަޅުގަނޑުމެންނަށް އަދިވެސް ބަލައިލެވިދާނެ އަނެއްހެން އޭގައި އެއަށްވުރެ ވެސް ޑީޓެއިލްކޮށް ބަލައިލެވިދާނެ ކިހިނެއްތޯ އޭތި ވާނީ އިނގޭތޯ. ދެން އޭގެ ޖަވާބެއްގެ ގޮތުން އަޅުގަނޑަށް ހީވަނީ، ދެން އަޅުގަނޑަށް ހީވާ ގޮތުން ވެއްޖިއްޔާ، ހީވަނީ އެއް ނޫން މިހާރު ޔަޤީންވެއްޖެ ލިބިނުލައްވަނީ ކަމަށް. އަޅުގަނޑުމެން އިންނާނެ ސިޓީއެއް ވެސް ޢިއްޒަތްތެރި މެންބަރަށް ފޮނުވާފައި. އޭގެ ޖަބާވެއްގެ ގޮތުން. ދެން ފޯނުން އެގޮތަށް ޖަވާބު ނުދަންނަވާން ވެގެން. ދެން ފޯނުން ވެސް ކޮންމެވެސް ވަރަކަށް ވާހަކަދެކެވިފައި ކަންނޭނގެ ހުރީ. އެހެންނަމަވެސް އަޅުގަނޑަށް ހީވަނީ އެކަހަލަ ގޮތަކަށް ކަންނޭނގެ ޖަވާބެއް އިންނާނީ. މިހެންނޭ ވީ ކިޔާފައި އޭގެ ސިޓީ އެއް އިންނާނެ. އެހެންނަމަވެސް އެ އަކީ އަޅުގަނޑުމެން ފޮނުވާ ފައިނަލް ކްލެއިމް ރިޖެކްޝަނެއް ގޮތަކަށް ނޫން. އޭގެ މާނަ އަކީ އަދިވެސް އޭތި އަޅުގަނޑުމެންނަށް ރިވިއުކުރެވޭނެއޭ. އެގޮތަށް. އެހެންވީމާ، މި ދެންނެވި ގޮތަށް އެ އިނީ. އަޅުގަނޑަށް ހީވަނީ އެ ކަންތައް ޢިއްޒަތްތެރި މެންބަރަށް ވެސް އެނގިވަޑައިގެންފައި އިން ނަމަ ހަމަ މި އިޝޫއެއް ނާންނާނެ ކަންނޭނގެ. މިދެންނެވި ގޮތަށް ސާފުކޮށްލުން ކަންނޭނގެ އެ ބޭނުންފުޅު ވަނީ. ޝުކުރިއްޔާ.

އެލައިޑް އިންސުއަރެންސްގެ ފަރާތުން ބޭފުޅަކު ވާހަކަދެއްކެވުން:

އަޅުގަނޑު ހަމަ ވަރަށް ސްޕެސިފިކް އިޝޫއެއްގަ އެއް ނޫން. އެހެންނަމަވެސް ޢާއްމު އުސޫލެއްގެ ގޮތުން އަޅުގަނޑުމެންގެ ޢާއްމު ގަވާއިދު ހަމަޖެހިފައި މި އޮންނަ ގޮތުން ޓިކެޓް އަޅުގަނޑުމެން ރައްޔިތުންގެ މަޖިލީހަށް ހަމަޖެއްސި ޕޮލިސީގައި މި އިންނަނީ ޓިކެޓް ދޭ ގޮތަށް މާލެ އިން ނުކުރެވޭ ކަންތައް ކުރަން. އޮޕަރޭޝަނެއް ނޫނީ ބައެއް ފަހަރު ބައެއް އިކުއިޕްމަންޓުތައް ނެތުމުގެ ސަބަބުން، ޓެސްޓުތައް ވެސް ނުހެދޭ. ނޫނިއްޔާ ބައެއް ސްޕެޝަލިސްޓުން ނެތުމުގެ ސަބަބުން ވެސް، އެގޮތަށް ހަމަ ޓިކެޓު ދޭ ގޮތަށް މި އޮންނަނީ. އެހެންވީމާ، މާލެ އިން ނުކުރެވޭ ކަންތައްތައް ކުރަން މި އެދެނީ. ދެން އެހެންނަމަވެސް ވާ ގޮތަކީ ބައެއް ފަހަރު ދިމާވާ ގޮތެއް މީ، އެކި ސަރޖަރީ ނޫނީ އެކަހަލަ ކަންތައްތައް ޓްރީމަންޓުތައް ނަންގަވާފައި އޭގެ ފަހުން ފޮލޯއަޕްސް މި ހަދަނީ. ފޮލޯއަޕްސް އަކީ ހަމައެކަނި އޭގެ ބޭސް ބަރާބަށް ރެގިއުލޭޓުކުރުން ކަމަށް ވެސް. އެހެންވީމާ، އެކަހަލަ ކަންތައްތަކަށް އަޅުގަނޑުމެން ބައެއް ފަހަރު ހުންނާނެ ޓިކެޓް ނުދީ ވެސް. އެއީ އެ ގޮތަށް ބޭސް ރެގިއުލޭޓުކުރުމުގެ ކަންތައް މާލެއިން ވެސް އެބަ ކުރެވޭ. އެހެންވީމާ، އެކަހަލަ ގޮތަކަށް ޢާއްމު އުސޫލެއްގެ ގޮތުން އަޅުގަނޑުމެން އެ ކަންތައް ކުރާ ގޮތް އަޅުގަނޑު މި ދަންނަވާލީ. 

ރިޔާސަތުން ވާހަކަދެއްކެވުން:

އާދެ، އެލައިޑުގެ ޖަވާބާ ގުޅިގެން ޒުބައިރު އެއްޗެއް ވިދާޅުވާން ބޭނުންފުޅުވާތީ، އަޅުގަނޑު އެންމެ ފުރަތަމަ ޒުބައިރަށް ފުރުޞަތު އަރުވާނަން. 

ދުވާފަރު ދާއިރާގެ މެންބަރު މުޙައްމަދު ޒުބައިރު ވާހަކަދެއްކެވުން:

އާދެ، އަޅުގަނޑު ބަހުސަކަށް ދާކަށް ނެތިން. އެހެންނަމަވެސް ދަންނަވަން އޮތް ވާހަކަ އަކީ އަޅުގަނޑު ދެވަނަ ބުރުގައި ވެސް ދިޔައީ ހަމަ އެންމެ ފުރަތަމަ އެދިޔަ ކަންތަކުގައޭ. 3 ވަނަ ބުރެއްގައި ވެސް ދާން މި އުޅެނީ ހަމަ އެ ކަންތަކުގައޭ. އަޅުގަނޑަށް އެނގޭ އަޅުގަނޑަށް މި ކުރެވެނީ ކޮން ފަރުވާއެއްކަން. އެ ބޭފުޅުން ދެއްވަނީ ކޮން ބޭހެއްކަން. އެ ކޮޅަށް ދިޔައީމަ ކުރަނީ ކޮން ކަމެއްކަން އިނގޭތޯ. ދެން އަޅުގަނޑަށް މިހާރު ފަރުވާކުރަމުން ގެންދާ ކަންތައްތަކަކީ މި ރާއްޖެ އިން ކުރަން ވެއްޖެ ކަމަށް ވަންޏާ އަޅުގަނޑު ހަމަ މަރަށް ޝަހާދަތް ކިޔައިގެން އޮވެގެން މަރުވެ ދާން ބޭނުންވާ ކަމެއް. ވަރަށް ސާފުކޮށް މި ދެންނެވީ. މި ރާއްޖެ އިން އަޅުގަނޑު އެ ކަމަކަށް ފަރުވާކުރާކަށް ބޭނުމެއް ނޫން. އަޅުގަނޑު އެތައް ފަރުވާއެއް ކުރިން. އެހެންނަމަވެސް އެ ކަމަށް އެއްވެސް ލުޔެއް ނުލިބުމުގެ ސަބަބުން ކަންނޭނގެ އެހާ ބޮޑަށް ގޯސްވެގެން ރާއްޖެ އިން ބޭރަށް ދާން ޑޮކްޓަރ ހުށަހެޅުއްވީ، އިނގޭތޯ. އެހެންވީމާ، ވަރަށް ސާފުކޮށް މި ދަންނަވަނީ އިތުރަކަށް އަޅުގަނޑު ކްލެއިމެއް ކުރާކަށް ނެތީމޭ. އެހެންނަމަވެސް މިފަދަ ކަންތައްތަކަކީ ވަރަށް ގިނަ ބަޔަކަށް ގުޅި ލާމެހިފައިވާ ހުރި ކަމަކަށް ވާތީ، އަޅުގަނޑަށް ދިމާވި މި މައްސަލަ އެހެން މީހަކަށް ތަކުރާރަވިޔަނުދިނުމަށްޓަކައި އަޅުގަނޑު ބޭނުންވޭ ޢާއްމު ކޮމިޓީން މިކަމަށް ފިޔަވަޅެއް އަޅަން އިނގޭތޯ. އަޅުގަނޑު އެންމެ ފަހުން ކުރި ދަތުރުގެ ޓިކެޓްގެ ފައިސާއެއް ވެސް އަދި އެހެން އެއްޗެއް ވެސް އަޅުގަނޑު ބޭނުމެއް ނޫން. އެންމެ ފަހުން ކުރި ދަތުރަށް ތިޔަ ބޭފުޅުން އެއްޗެއް ދެއްވާފައި ވާނަމަ އެ އެއްޗެއް ދޭން ވެސް އަޅުގަނޑު މިހުރީ ތައްޔާރަށް. އިރާދަކުރެއްވިއްޔާ 3 ވަނަ ދަތުރެއްގައި އަޅުގަނޑު ދާނީ އަޅުގަނޑު އަމިއްލަ ޚަރަދުގައި. ވަރަށް ބޮޑަށް ޝުކުރިއްޔާ.

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

ޝުކުރިއްޔާ. އަޅުގަނޑު ވެސް ވަރަށް ހިތާމަޔާ އެކު ދަންނަވާލަން އޮތީ އެލައިޑުގެ އަޅުގަނޑުމެންގެ މެޑިކަލް އިންޝުއަރެންސް ޕެކޭޖު ހަމަ އެއްގޮތަކަށްވެސް އަޅުގަނޑުމެންނަކަށް ސާފެއް ނުވެއޭ. އަޅުގަނޑުވެސް ހަމަ ވަރަށް ހިތި ތަޖުރިބާތަކެއް ކޮށްފައި ހުރީ މި ކަންތަކުގެ ތެރޭގައި. ދެން އަޅުގަނޑު ނާޒިމް، ކޮމިޓީގެ ޢިއްޒަތްތެރި މުޤައްރިރު ވިދާޅުވި އެލައިޑުން ވިދާޅުވެފައި އޮތް ކަމަށް، މެންބަރުން ގާތްގަނޑަކަށް އެެ ބޭފުޅުންގެ ޕެކޭޖުގެ %75 ޢާއްމު ގޮތެއްގައި ބޭނުން ކުރައްވާފައޭ އެ ހުރީ. އަޅުގަނޑަކަށް ނޭނގެ އެހެން ބޭފުޅުންގެ ވާހަކަދައްކާކަށް. ތި ބޭފުޅުން ބައްލަވާލައްވައިފިއްޔާ ފެންނާނެ އަޅުގަނޑު ފެމިލީގެ އަޅުގަނޑަށް ހަމަ ޔަޤީން %2 ވެސް އަޅުގަނޑަށް ބޭނުން ކުރެވިފައި ނޯންނާނެކަން. މިދިޔަ ދެ އަހަރުގެ ތެރޭގައި އިނގޭތޯ. ފުރަތަމަ އަހަރު ދިޔައީ ހަމަ އެއްވެސް އެއްޗެއް އެލައިޑުން މެޑިކަލް އިންޝުއަރެންސް ޕެކޭޖުން އަޅުގަނޑާއި އަޅުގަނޑުގެ ފެމެލީ އަށް ނުލިބި. އެއްވެސް އެއްޗެއް ނުލިބި ދިޔައީ ފުރަތަމަ އަހަރު. މިއަހަރު ދެން އަޅުގަނޑަށް ހީވަނީ ނޭނގޭ ހާހެއްހާ ރުފިޔާ، ދެހާހެއްހާ ރުފިޔާ އަރާފައި ނެތް ކަމެއް. ލިބިފައި ނެތް ކަމެއް. އަޅުގަނޑު މިހާރު ވެސް ހަނދާން އެބަހުރި ޢާއްމު ކޮމިޓީގައި އެލައިޑް އިންޝުއަރެންސްގެ ކުންފުނީގެ އިސް ބޭފުޅުންނާ ފުރަތަމަ އަޅުގަނޑު ބައްދަލުވި ދުވަހު އޭ.ޑީ.ކޭ ބޭސްފިހާރައާ ބެހޭ ގޮތުން އަޅުގަނޑު ކުރި ސުވާލަކަށް ވިދާޅުވެފައި އޮތީ މިހާރު ހަމަޖެހިފައޭ އޮންނާނީ އިނގޭތޯ. އޭ.ޑީ.ކޭ ބޭސްފިހާރަ އިން އަޅުގަނޑުމެންނަށް ކޭޝް ލެސްކޮށް ބޭސްލިބޭނޭ ކާޑު ދެއްކީމަ. އޭގެ ދެ މަސް ދުވަސް ފަހުން، ގާތްގަނޑަކަށް ދޮޅުމަސް ނޫނީ ދެ މަސް ދުވަސް ފަހުން އަޅުގަނޑުގެ އަންހެނުން އޭ.ޑީ.ކޭ އަށް ދައްކާފައި ބޭސްފިހާރަ އަށް ދިޔައިމާ ބޭސްފިހާރަ އިން ބުނަނީ އެލައިޑް އިންޝުއަރެންސްގެ ތި  ޕެކޭޖަކަށް ތިމަންނަމެންނެއް ދުލެއް ނުކުރަމޭ ބޭހެއް. ދެން އަޅުގަނޑު މަޖިލީހުގައި އިންދާ އަންހެނުން ގުޅާފައި ބުނީމާ، އަޅުގަނޑު ބުނިން ތިޔައީ ހަމަ ކަނޑައެޅިގެން އެ މީހުންނަށް އޮޅުމެކޭ. މީގެ ދޮޅުމަސް ކުރިން އެލައިޑުން ބުނެފައި އެބަ އޮތޭ މިހާރު ހަމަޖެހިފައޭ އޮންނާނީ، އޭ.ޑީ.ކޭ ބޭސްފިހާރަ އިން. ދެން އަންހެނުން އަޅުގަނޑު ކައިރީގައި ބުނީ ބައިވަރު މީހުން އެބަތިއްބޭ ކައުންޓަރު ކައިރީގައި. ދެން ތިމަންނަ ގޮސް ދެވަނަ ފަހަރަށް އަހައިގެން ގޮސް އެ ތަނުގައި ލަދުގަންނަންވީހޭ. އަޅުގަނޑު ބުނިން ނޫނެކޭ. އޭނައަށް އޮޅުނީއޭ. އޭނަ ކައިރީގައި ބުނާށޭ. ބުނީމަ، އެހީމަ ވެސް ބުނީ، ބަލާފައި ނެތޭ. ދެން އަޅުގަނޑު މިތާ މަޖިލީހުގައި އިދެގެން އެލައިޑަށް ގުޅީމަ ވިދާޅުވީ ތިމަންނަމެން އެ ދުވަހު އެ މަޢުލޫމާތު ދިނީ ހަމަޖެހޭ ގޮތަށް އޮތީމައޭ. އަދިވެސް އޭ.ޑީ.ކޭއާ އެއްކޮށް އެކަމާ ބެހޭ ގޮތުން ދައްކަންޖެހޭ ބައެއް ވާހަކަ، ކުރަންޖެހޭ ބައެއް އިދާރީ ކަންތައްތައް ނުނިމި ހުރީމަ ހަމަނުޖެހިއޭ އޮތީ އިނގޭތޯ. އަޅުގަނޑު އަންހެނުން އަންނަންޖެހުނީ އެންމެންގެ ތެރޭގައި ލަދުގަނެގެން. ޙަޤީޤަތުގައި މިތަނުގައި ޒުބައިރު އެ ވިދާޅުވިހެން ރައްޔިތުންގެ މަޖިލީހުގެ މެންބަރަކަށް 62 ހާސް ރުފިޔާ ލިބި، އެ ފައިސާ ކޮންމެ ދިމާލަކަށް ދިޔަޔަސް ރައްޔިތުން ޤަބޫލުކުރަނީ އަޅުގަނޑުމެންނަކީ ވަރަށް މުއްސަނދިންނޭ. ދެން އަޅުގަނޑު އަންހެނުން ވެސް ހަމަ ގިނަ މީހުންނަށް އެނގޭނެ ފެނުނީމަ އެއީ ރައްޔިތުންގެ މަޖިލީހުގެ މެންބަރެއްގެ އަނތްބެއްކަން. ލަދުގަންނާނެ މީހުންގެ ތެރޭގައި އިނގޭތޯ އެހެންވީމާ. ދެވަނަ ކަމަކަށް އަޅުގަނޑު މި ދޭތެރެއިން ކަމެއްގައި ރާއްޖެ އިން ބޭރަށް ދާންވެގެން ހަމަ މީގެ މަހެއްހާ ދުވަސް ކުރީގައި އެއީ ޑޮކްޓަރަށް ދައްކަން ދާންވެގެން ޑޮކްޓަރު އަޅުގަނޑަށް ސެޓްފިކެޓު ވެސް ދީފައި އޮތީ ކަށީގެ މައްސަލައެއްގައި ޑޮކްޓަރ ހަބީބު. އެއީ، އަޅުގަނޑު ކުރީ ވެސް ރާއްޖެ އިން ބޭރުންކޮށްފައި ހުރި އޮޕަރޭޝަނެއް. ދެވަނަ ފަހަރަށް ކުޑަ މައްސަލަ އެއް ދިމާވެގެން ދާން ވެގެން ޙަބީބު ވިދާޅުވީ ހަމަ އޮޕަރޭޝަން ކުރި ޑޮކްޓަރު ކައިރިއަށޭ ދާން ތިމަންނަ އަށް ފެންނަނީ. ތި އޮޕަރޭޝަން މިތަނުން ކުރުން އެހާ ބުއްދިވެރިއެއް ނޫނޭ. ކިޔާފައި ލިޔުމެއް ދިނީމަ އަޅުގަނޑު އެލައިޑަށް ގުޅާފައި ބުނިން މިހެން މިހެން ޑޮކްޓަރުގެ ލިޔުމެއް އެބަ އޮތޭ، އަޅުގަނޑުގެ ޓިކެޓުގެ ކަންތައް ކިހިނެއްތޯއޭ ހަދަންޖެހޭނީ. އަޅުގަނޑަށް ހަމަ އެއްގޮތަކަށްވެސް ނޭނގެ އަޅުގަނޑު ގޮސް އައިސް އެ ޓިކެޓަށް އެދި ހުށަހަޅަންޖެހެނީ ކަމެއް. ޑޮކްޓަރު ލިޔުން ހުށަހެޅީމަ ދިޔުމުގެ ކުރިން ޓިކެޓް ދޭ ގޮތަށް އޮންނަނީ ކަމެއް. އެއީ، ތަފާތު މެޑިކަލް ޕެކޭޖުތައް އެބައުޅޭ. މިސާލަކަށް މަދަނަ ޕްލަސްގައި ތި ބޭފުޅުން ޓިކެޓު ދެއްވާ. ގުޅީމަ ވިދާޅުވީ ޑޮކްޓަރު ސެޓްފިކެޓެއް ބޭނުމެއް ނުވާނޭ. ރާއްޖެ އިން ބޭރަށް ގޮސް އައިސް މިތަށް ދުވަހުގެ ތެރޭގައި ހުރިހާ އެއްޗެއް ހުށަހަޅާށޭ އިނގޭތޯ. މަޢުލޫމާތު ދިން ކުއްޖާ ވިދާޅުވީ ޑޮކްޓަރު ސެޓްފިކެޓު ބޭނުމެއް ނޫނޭ. ދެން އެ ފަހަރު މަޖިލީހުގެ ކަންތައްތައް ދިމާވި ގޮތުން އެ ދުވަސްވަރު އަޅުގަނޑަށް ނުދެވި ހުރެފައި މި ދޭތެރެއިން އަޅުގަނޑު އަންހެނުން ވަރަށް އެމަޖެންސީ ވެގެން އަންހެނުން ގޮވައިގެން ބޭރަށް ދިޔަ ފަހަރެއްގައި އަޅުގަނޑުވެސް ހަމަ ދެވަނަ ފަހަރަށް ޑޮކްޓަރަށް ދައްކާ، އަދި އެހެންކަމަށްވެސް އަޅުގަނޑު އޭރު ބޭސްކުރަމުން ދިޔަ އެހެންކަމަކަށް ވެސް ބޭސްކޮށް ހަދާފައި އަޅުގަނޑު އައިސް ޓިކެޓު ހޯދަން ވެގެން ހުށަހަޅަންވެގެން އަޅުގަނޑު ހަނދާން ވަނީ ޢާޒިމް އަޅުގަނޑާ މީގެ ކުރިން ބައްދަލެއް ނުވޭ. އަޅުގަނޑަށް ހީވަނީ ޢާޒިމަށް ކަންނޭނގެ އަޅުގަނޑު ގުޅީ. ޢާޒިމް ވިދާޅުވީ ޑޮކްޓަރ ސެޓްފިކެޓު ނެތިއްޔަކާ ނުލިބޭނެއޭ ޓިކެޓެއް އިނގޭތޯ. އެހެންވީމާ، ދަންނަވަން މި އުޅޭ ވާހަކަ އަކީ ތި ބޭފުޅުން އަޅުގަނޑުމެންނަށް ދެއްވާ މަޢުލޫމާތުގެ ސަބަބުން އަޅުގަނޑުމެންނަށް ޙަޤީޤަތުގައި އަޅުގަނޑުމެން ކުރަންޖެހޭ ކަންތައްތައް ކުރަން އަޅުގަނޑުމެންނަކަށް ނޭނގެއޭ. ދެން ކިހިނެއްތޯ އަޅުގަނޑު ޑޮކްޓަރ ސެޓްފިކެޓެއް ހޯދާނީ. ކީކޭ ކިޔާފައިތޯ އަޅުގަނޑު ޑޮކްޓަރު ކައިރި އަށް ދާނީ މިސާލަކަށް. އިނގޭތޯ. ދެން އަނެއްކާ އަޅުގަނޑުމެން އަޑުއަހަން އެކޮމޮޑޭޝަނަށް ވެސް ތި ބޭފުޅުން އެއްޗެއް ދެއްވައޭ. އެ މަޢުލޫމާތު ވެސް އަޅުގަނޑުމެންނާ ހަމައަށް ފޯރުކޮށްދީފަ އެއް ނެތް. އެކަމަކު ބައެއް މެންބަރުން އެބަ ވިދާޅުވޭ ލިބެޔޭ ވަކި ވަރެއް އިނގޭތޯ. ދަންނަވަން މި އުޅޭ ވާހަކަ އަކީ މި ޕެކޭޖު ހަމަ ތަނެއްދޮރެއް އަޅުގަނޑުމެންނަކަށް ނޭނގެ. އަޅުގަނޑަކަށް ނޭނގެ. ވަރަށް ސާފުކޮށް މި ދަންނަވަނީ. ދެން އަދި އެހެން މީހުންނަށް އެނގިފައި، އަޅުގަނޑަށް ނޭނގި އޮތީ ކީއްވެކަން ދަންނަވާކަށް ނޭނގެ. އަޅުގަނޑަށް އެ މަޢުލޫމާތު ފޯރުކޮށްދީފަ އެއް ނެތް ލިބެންވާ ވަރަކަށް. އަޅުގަނޑު ޤަބޫލުކުރާ ގޮތުގައި ރައްޔިތުންގެ މަޖިލީހުގެ މެންބަރުންނަށް އެނގެންޖެހޭނެ އެލައިޑާއި މަޖިލީހާ، މަޖިލީހުގެ ޢާއްމު ކޮމިޓީއާ ދޭތެރޭ ދެކެވިފައި ހުރި ހުރިހާ ވާހަކަ އެއް މި ކަމާ ބެހޭ ގޮތުން. މިއިން އެއްވެސް މަޢުލޫމާތެއް އަޅުގަނޑުމެންނަށް ފޯރުކޮށްދީފަ އެއް ނެތް. ދެން އަނެއް ވާހަކައަކަށް އަޅުގަނޑު ފާހަގަކޮށްލަން އޮތީ އަޅުގަނޑު ކައިރީގައި ތަކުރާރުކޮށް އެލައިޑުން ވިދާޅުވެފައި އޮންނަ ވާހަކަ އެއް އެއީ، ރާއްޖެ އިން ބޭރަށް ފުރުމުގެ ދެތިން ދުވަސް ކުރިން ތިމަންނަމެންނަށް އަންގާލީމަ ތިމަންނަމެންގެ ޕެކޭޖުގައި ހުރި ހޮސްޕިޓަލްތައް، މިސާލަކަށް އަޅުގަނޑުމެންނަށް ދީފައި މި އޮންނަ ޕެކޭޖުގައި މި ހުންނަ މި ސަރަހައްދުގެ ޤައުމުތަކުގެ ހޮސްޕިޓަލުތައް ކޮންމެ ހޮސްޕިޓަލެއް ވެސް ތިމަންނަމެނަށް އަންގާލީމަ ކޭޝް ލެސްކޮށް ބޭސްކުރެވޭނެއޭ. އަޅުގަނޑު މި ފަހަރު އިންޑިޔާ އަށް ފުރައިގެން އަންހެނުން ގޮވައިގެން ފުރައިގެން ދަމުން ދިޔައީ ހަފްތާ އެއް ކުރިން އަންގާފައި، އަޅުގަނޑު ދިޔައީ. ދެތިން ހަތަރު ފަހަރު ގުޅައިގެން ވެސް ހަމަ މި ގުޅާލަނީ. ހަމަޖައްސާލާފައި މި ގުޅާލަނީ. މި ގުޅާލަނީ. މި ގުޅާލަނީ. އެގޮތަށް ގޮސް އެންމެ ފަހުން ފުރަން އެއަރޕޯޓަށް ގޮސް އިންދާ އަޅުގަނޑަށް އެސް.އެމް.އެސް އެއް ލިބުނީ މިހާރު އޮންނާނީ ހަމަޖެހިފައޭ ކިޔާފައި. މި ކޮޅުން ފުރަން. މިދެންނެވީ 7 ދުވަސް ކުރިން ބުނެގެން ވެސް އަޅުގަނޑަށް ހަމަޖެހުނު ކަމުގެ ކޮންފަރމޭޝަން ލިބުނީ ފުރަން އެއަރޕޯޓުގައި އިންދައޭ. އެއަރޕޯޓަށް ދިޔަ އިރު ވެސް އެ ޔަޤީންކަމެއް ވެސް ނެތޭ އޭރު ވެސް ހަމަޖެހެނު ކަމަކަށް. ދެން ރަނގަޅު. އެކޮޅަށް ދިޔައިމާ އެ ކޮޅުގައި ހުންނަ ބޭފުޅާ އަށް އަޅުގަނޑު ގުޅީމާ، އެ ބޭފުޅާ ގުޅާފައި އެޕޮއިންޓުމަންޓާ އެއްޗެހި ހަމަޖައްސައިދިން. އަޅުގަނޑު އަންހެނުން ބަހައްޓާފައި ކުއްލިއަކަށް މަޖިލީހުގެ ކަމެއްގައި އަންނަންޖެހުނީ މި ކޮޅަށް. އައިއްސާ ދެ ދުވަހު ޑޮކްޓަރަށް ދެއްކި ފަހުން އެލައިޑުގެ ޕެކޭޖަކުން ނޫން ދެއްކީކީ އެއް. ވީ ގޮތަކީ ފުރަތަމަ އަޅުގަނޑަށް ގުޅާނުލައި މި ބުނީ އެކޮޅަށް ގޮސް އޭނައަށް ގުޅާނުލެވުނީމާ، އޭނައަށް އުނދަގޫނުކުރަން ވެގެން އަޅުގަނޑު އަމިއްލަ އަށް ގޮސް ފުރަތަމަ ދެއްކީ. ފުރަތަމަ ދައްކާފައި އެއް ހަފްތާ ފަހުން ދައްކަން ޑޮކްޓަރު ބުނެފައި އޮއްވާ، އަޅުގަނޑު މި ކޮޅަށް ފުރައިގެން އައިސް މަޖިލީހުގެ ދަތުރެއްގައި އަޅުގަނޑު ޔޫރަޕުގައި ހުއްޓާ އަންހެނުން އަޅުގަނޑަށް ގުޅާފައި ބުނީ ތިމަންނަ ހޮސްޕިޓަލަށް ދިޔައިމަ ބުންޏޭ އެޑްމިޓް ނުކުރަަންޏާ ކޭޝް ލެސްކޮށް ބޭހެއް ނުކުރެވޭނޭ. ދެން އެ ތަނުގައި ހުންނަ އެޖެންޓަށް ގުޅީމަ، އެޖެންޓު ވެސް ބުންޏޭ ނުކުރެވޭނޭ. އެކަމަކު އަޅުގަނޑަށް އެނގިފައި އޮންނަނީ، އަޅުގަނޑު ކައިރީގައި ބުނެފައި އޮންނަނީ، އަންގާލާފައި ދިޔައިމާ ހަމަޖެހޭނޭ އިނގޭތޯ. ދެން ވިސްނާ އަޅުގަނޑަށް ވާނެ އުނދަގޫ. އަޅުގަނޑު ދިޔައީ އެ ގޮތަށް ތައްޔާރުވެގެން އަންހެނުންނަށް ފައިސާ ހަވާލުކޮށްފަ އެއް ނޫން އަޅުގަނޑު ދިޔައީކީ. އަޅުގަނޑު ހުރީ ގޮސް ބެލްޖިއަމްގައި. ހުއްޓާ އެނގުނީ. ދެން ކިހިނެއް އަޅުގަނޑު އަންހެނުންނަށް ފައިސާ ވެސް ފޮނުވާނީ. ދެން ތި ބޭފުޅުން ވިސްނާލާ އަޅުގަނޑުމެންނަށް މި ކަމުގެ ސަބަބުން ލިބޭނެ ތަކްލީފް އިނގޭތޯ. އެހެންވީމާ، ދަންނަވަން މިއުޅޭ ވާހަކަ އަކީ އަޅުގަނޑުމެންނަށް އެނގިފައި އޮންނަންޖެހޭނީ އެޑްމިޓްކުރީމަކަން ކޭޝްލެސްކޮށް ބޭސްކުރެވޭނީ. އަޅުގަނޑުމެން ކައިރީގައި ބުނެފައި އޮވެގެން ނުވާނެ، ތިމަންނަމެނަށް އަންގާލާފައި ދިޔައިމަ ބޭސްކުރެވޭނެއެކޭ. އެހެންވީމާ، މިކަހަލަ މަޢުލޫމާތު ދިނުމުގައި ބައިވަރު މައްސަލަތައް އެބަހުރި. މި ކަންތައްތައް ސާފުނުކޮށެއް މީގެ ބޭނުން. ހަމަ ކޮންމެ މީހަކުވެސް މީޑިޔާ އިން ވެސް ހަމަ ފާހަގަކުރާނެ ރައްޔިތުންގެ މަޖިލީހުގެ މެންބަރުންގެ ޢާއިލާ އިން އިންޝުއަރެންސް ޕެކޭޖަށް ކޮންމެ މީހަކަށް 10 ހާސް ރުފިޔާ ދައްކައޭ. 12 ހާސް ރުފިޔާ ދައްކައޭ. މިސާލަކަށް އަޅުގަނޑާއި އަޅުގަނޑުގެ އަންހެނުންނާއި ދަރިފުޅާ 3 މީހުންނަށް ގާތްގަނޑަކަށް ބުނާ ކަމަށް ވަންޏާ ސާޅީހަކަށް ހާސް ރުފިޔާ މަޖިލީހުން ޕޭކުރެއޭ. އެ ވާހަކަ ރައްޔިތުން ދައްކާނެ. އެކަމަކު އޭގެ ފައިދާ އެއް އަޅުގަނޑުމެން، ތި ބޭފުޅާ މިހާރު ވެސް ބައްލަވާ  5000 ރުފިޔާ ނޭނގެ ތި ބޭފުޅުން އަަޅުގަނޑުމެންނަށް ޚަރަދުކޮށްފައި އޮތް ކަމެއް މިދިޔަ 2 އަހަރުގެ ތެރޭގައި އަޅުގަނޑު މުޅި ފެމިލީ އަށް އިނގޭތޯ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، އެލައިޑުން އެއްޗެއް ވިދާޅުވުމަށް ބޭނުންފުޅު ވާނަމަ އަޅުގަނޑު އެލައިޑަށް ފުރުޞަތެއް އަރުވާނަން.

އެލައިޑް އިންސުއަރެންސްގެ ފަރާތުން ބޭފުޅަކު ވާހަކަދެއްކެވުން:

އައްސަލާމްޢަލައިކުމް. އާދެ، އަޅުގަނޑު ކޮންމެވެސް އެއްޗެއް ދަންނަވާލާނަން. ޢިއްޒަތްތެރި މެންބަރު ޢީސަ އަޅުގަނޑަށް ހީވަނީ އިންޑިޔާ އަށް ވަޑައިގެންވި އިރުގައި އަޅުގަނޑާ ވެސް ވާހަކަދައްކާފަހެން ވަޑައިގެންނެވީ. ދެން އެ ދެންނެވި ގޮތަށް އާރު.ސީ.ސީން އެޕޮއިންޓްމަންޓެއް ބޭނުންފުޅުވީ. ދެން އަޅުގަނޑުމެން ޙަޤީޤަތުގައި ބޭނުންނުވީ އެ ކޭސްގެ ގޮތުން ސީދާ ހަމަޖައްސާފައި އެވަރުން ވެސް ނިންމާލަން. އެހެންވީމާ، އަޅުގަނޑުމެން އެ ކޮޅުން މީހަކު މި ހަމަޖެއްސީ އެ ކޭސް އަށް. ދެން މި ދެންނެވި ގޮތަށް އެ ބޭފުޅާގެ ނަންބަރު ވެސް ޢިއްޒަތްތެރި މެންބަރަށް އަރުވާފައި ޢިއްޒަތްތެރި މެންބަރުގެ ނަންބަރު ވެސް އަޅުގަނޑުމެން މި ހަމަޖެއްސި ބޭފުޅާ އަށް އަރުވާފައި، އަޅުގަނޑުމެން އެކޮޅަށް މި ފޮނުއްވާލީ އިނގޭތޯ. ދެން ކަންދިމާކުރި ގޮތުން އަޅުގަނޑަށް ވެސް ފީޑްބެކް ބަލައިލިއިރުގައި އެ ދެންނެވި ގޮތަށްވީ. ވަގުތު ހުރި ގޮތުން އަޅުގަނޑަށް ހީވަނީ ސީދާ އާރު.ސީ.ސީ އަކަށް ނޫން ކަންނޭނގެ ދެއްތޯ. އަޅުގަނޑުމެންގެ އެރޭންޖްމަންޓަކުން ނޫން ކަންނޭނގެ އެ ކަންތައް ކުރެއްވީ. ދެން އޭގެ ފަހުން އަޅުގަނޑަކަށް ނޭނގެ ގާތްގަނޑަކަށް ކިތައް ދުވަސް ފަހުން ކަމެއް. ދެން ފަހުން އަނބިކަނބަލުން ކިމްސް އަށް ވަޑައިގެންނެވީ ދެއްތޯ. ދެން މި ދެންނެވި ގޮތަށް އަޅުގަނޑުމެން އޭރުގައި ހަމަޖެއްސިފައި މި އިނީ އާރު.ސީ.ސީ އަށް. ދެން އެންމެ ފުރަތަމަ އަޅުގަނޑު ދަންނަވާލަން ބޭނުން ވަނީ އަޅުގަނޑު ހަނދާންވޭ ކުރީ ފަހަރަކު ވެސް މިތާ އަޅުގަނޑުމެން މިގޮތަށް ސުވާލު އައި އިރު ވެސް އަޅުގަނޑުމެން ތަކުރާރުކޮށް އެބަ ދަންނަވަން ރާއްޖެ އިން ބޭރުގައި އަޅުގަނޑުމެންނަށް ކޭޝްލެސްކޮށް މި ހަމަޖެއްސެނީ އެޑްމިޓްކޮށްގެންނޭ. އެޑްމިޓްނުކޮށް އަޅުގަނޑުމެންނަށް ހަމަޖެއްސޭނީ ކޭސް ބައި ކޭސް. މިސާލަކަށް ކުރީގައި އަޅުގަނޑުމެން ޓްރައިކޮށްގެންނޭ މި ވަނީ. އަދި ޚާއްޞަކޮށް އިންޑިޔާ، ސްރީލަންކާގައި ވެއްޖިއްޔާ އެ ބޭފުޅުންނަށް ވަރަށް އައު ކަމަކަށް މި ވަނީ އެޑްމިޓްނުކޮށް އިންޝުއަރެންސްގެ ދަށުން މިއަންނަ ކަންތައްތައް. އެހެންނަމަވެސް މިހާރު އަޅުގަނޑުމެން ބެންކޮކް، ސިންގަޕޯރ، މެލޭޝިޔާ މި ތަންތަނުގައި ހަމަ ގާތްގަނޑަކަށް ފަހަކަށް އައިސް ހަމަ ކޮންމެ ކޭސް އެއް ކަހަލަ ގޮތަކަށް އަޅުގަނޑުމެންނަށް އެ ގޮތަށް އެބަ ހަމަޖެއްސޭ. ނަމަވެސް އިންޑިޔާގައި  މިދެންނެވި ގޮތަށް އަޅުގަނޑުމެން ބަލައިގެން ހަމަޖެއްސެންޏާ އަޅުގަނޑުމެން މި ބުނަނީ އާނ ތިކަން ހަމަޖެއްސިދާނޭ. ޢިއްޒަތްތެރި މެންބަރު ވެސް އަޅުގަނޑުމެން އެ ގޮތަށް އާރު.ސީ.ސީއާ ވާހަކަދައްކާފައި އެ ތަނުން ހަމަޖެހުނީމަ އަޅުގަނޑުމެން ދެންނެވީ އެ ކަންތައް ވާނެއޭ. މިދެންނެވި ގޮތަށް އެޕޮއިންޓްމަންޓު ވެސް އަޅުގަނޑުމެން ހަދައިދިނިން. ދެން މީގައި އަޅުގަނޑަށް ހީވަނީ މި ވަރަށް ދެރަވާންޖެހޭ ކަމެއް ކަންނޭނގެ ޙަޤީޤަތުގައި މި ސްކީމް ބޭނުންކުރަން ބޭނުންވާ މަޢުލޫމާތުތައް އަޅުގަނޑުމެން ހުރިހާ ބޭފުޅުންނަށް ވެސް މި ނޭނގޭ ތަންކޮޅު އިނގޭތޯ. މިހާރު ދެންމެ އެ ދެންނެވި ގޮތަށް އެ ދަތުރު ނިންމަވާފައި އަދި އަޅުގަނޑުމެންނަކަށް އެ ބިލުތަކެއް ވެސް ނުއެއް އާދޭ. ދެން އަޅުގަނޑުމެންވެސް ބަލައިލާނަން ޖަވާބުދިނުމުގައި މިހުންނަ އެކި ގޮތްގޮތަށް ޖަވާބު ދިނުން އެއީ މައްސަލަ އެއް ކަންނޭނގެ. ދެން ޙަޤީޤަތުގައި މި ވާ ގޮތަކީ ޓިކެޓަށް އުސޫލެއްގެ ގޮތުން އެބަ އިދޭ މިކޮޅުން ޑޮކްޓަރެއްގެ ރެކަމަންޑޭޝަން. އެކަމަކު ދެންނެވި ގޮތަށް ޢިއްޒަތްތެރި މެންބަރުގެ އެ ކޭސްގައި އަޅުގަނޑާ ކުރިން ޑިސްކަސްކޮށްފައި އިނީމާ، އަޅުގަނޑު އޭތި އެޕްރޫވްކޮށްފައި އެ އޮތީ ލިބޭނެއޭ. އެހެންވީމާ، އެ ކޭސް ހަމަ ރެކަމަންޑޭޝަން ނެތަސް ވެސް ލިބޭ ގޮތަށް އަޅުގަނޑުމެން އޭތި އިނީ. އެހެންނަމަވެސް މި ދެންނެވި ގޮތަށް ޖެނަރަލީ އާދައިގެ ކުއްޖެއްގެ ގާތުގައި އަހާލައިފިއްޔާ އުސޫލެއްގެ ގޮތުން އޮންނަ ގޮތް ދަންނަވާލަފާނެތާ. އަޅުގަނޑަށް ހީވަނީ އެކަހަލަ ގޮތަކުން ކަންނޭނގެ. ދެން އިއްޔެގައި ވެސް، ކުރީ ދުވަހު ވެސް އަޅުގަނޑު ގާތްގަނޑަކަށް މިދިޔަ ހަފްތާގައި ވެސް ކޮންމެ ދުވަހަކު އެބަ ޗެކްކޮށްލަން މި ބިލުތައް އައިއްސިތޯ. ވާނެ ގޮތަކީ މި އެއްޗަކީ އަޅުގަނޑުމެން ކުރީގައި އެޕްރޫވްކޮށްފައި އޮތް އެއްޗަކަށް ވާތީ ޕޮލޯއަޕްކުރަން އެބަޖެހޭ. އެހެންވީމާ، އަދިވެސް އަޅުގަނޑަށް އެނގިފައި އިން ގޮތުން ވެއްޖިއްޔާ އަޅުގަނޑުމެންނާ ހިސާބަކަށް އެ ޓިކެޓުގެ ބިލުތަކެއް ނާދޭ. ދެން މިހާރު ޓިކެޓު ދޭ ކޮންމެ ކޭސްއެއްގައި ވެއްޖިއްޔާ މިހާރުގެ ޕޮލިސީ އިންނަ ގޮތުން ވެއްޖިއްޔާ އެބަ އިނދޭ، ހޮސްޕިޓަލް އެލަވަންސެއް، ނޫނީ އޯވަރސީ އެލަވަންސެކޭ ކިޔާ އެލަވަންސެއް. އެހެންވީމާ، އެއީ ވެސް ހަމަ ޓިކެޓާ އެއްކޮށް ދޭނެ. އެހެންނަމަވެސް މިދެންނެވި ގޮތަށް އެބައި އަޅުގަނޑުމެންނަށް އައިމަތާ އެނގޭނީ. ދެން އެޑްމިޓްކުރާ ކޭސް އެއް ވެއްޖިއްޔާ މިދެންނެވި ގޮތަށް ރިފަރެލް އެއް އިނަސް ނެތަސް އެ އިންނަ އެލަވަންސެއް އަޅުގަނޑުމެން އެބަ ދެން. އެކަމަޑޭޝަން ކަމުގައި ވިޔަސް ވެސް. ދެން އަޅުގަނޑަށް ހީވަނީ އޭތި ހުރިހާ މެންބަރުންނަށް ކޮމިޔުނިކޭޓުކުރެވޭނެ ގޮތެއް ކަންނޭނގެ އަޅުގަނޑުމެން ވިސްނަންވީ ދެއްތޯ. އެބައި ނޭނގި އިނީމަ ކަންނޭނގެ މިހެން މި ވަނީ. ދެން ޙަޤީޤަތުގައި އެ އެއްޗަކީ މި ފަހަރު ޕޮލިސީ ނެގި އިރުގައި ދެ ފަރާތުން މަޝްވަރާކޮށްގެން މީގެތެރެއިން ހިމެނިފައި އިން އެއްޗެއް ކަންނޭނގެ. ދެން އެހެންވީމާ، އަޅުގަނޑު ދަންނަވާނީ ޢިއްޒަތްތެރި މެންބަރަށް އެ ބިލުތައް އަޅުގަނޑުމެންނަށް ހުށަހެޅީމަ ހަމަ ލިބޭ ގޮތަށޭ އިންނާނީ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު އިތުރު ފުރުޞަތެއް އެރުވުމުގެ ކުރިން ދަންނަވާލަން ބޭނުންވާ ވާހަކަ އެއް އެބަ އޮތް. އަޅުގަނޑު ވެސް ހަމަ މެންބަރެއްގެ ހައިސިއްޔަތުން. އަޅުގަނޑު ދަންނަވާލަން ބޭނުން ވަނީ ކޮންމެ ބޭފުޅަކަށް ވަކި ޕޮލިސީ އެއް ތި ބޭފުޅުން ހައްދަވާދެއްވާފައި އޮވޭތޯއޭ؟ އެހެންކަމަށް ވާނަމަ އެ ބޭފުޅެއްގެ ޕޮލިސީ އެ ބޭފުޅަކަށް ލިބިވަޑައިގަންނަވާނެ ކަހަލަ އިންތިޒާމެއް ހަމަޖައްސައި ދެއްވައިފިއްޔާ ވަރަށް ރަނގަޅުވާނެ ކަންނޭނގެ. އޭރުން ޕޮލިސީގައި ނެތް ކަމެއް ޕޮލިސީ ގައި ހުރި ކަމެއް ނޭގިގެން އުޅޭކަށް ނުޖެހޭނެ ކަންނޭނގެ. އެހެންވީމާ، ޕޮލިސީގެ ކޮޕީ އެއް ކޮންމެ މެންބަރަކަށް ވެސް ލިބިވަޑައިގަންނަވާ ކަހަލަ ގޮތެއް ހައްދަވައިދެއްވުން އެއީ އަޅުގަނޑު ހަމަ އެދޭ އެދުމެއް. ދެން އަޅުގަނޑު ފުރުޞަތެއް އަރުވާލަނަން ވާޙިދަށް. 

އެލައިޑް އިންސުއަރެންސްގެ ފަރާތުން ވާޙިދު ވާހަކަދެއްކެވުން:

އާދެ، އަޅުގަނޑު ހަމަ ދެކެވުނު ވާހަކަތަކާ ގުޅޭ ގޮތުން ދަންނަވާލަން ބޭނުން ވަނީ، އަޅުގަނޑު ވެސް ވަރަށް ބޮޑަށް ބޭނުންވޭ ކޮމިޔުނިކޭޝަން ކަންތައްތައް ރަނގަޅުކުރަން. މަޢުލޫމާތު ދިނުމުގައި އެ ކަންތައްތައް ރަނގަޅުކުރަން އަޅުގަނޑުމެން ބޭނުންވޭ. ދެން މި އަހަރުގެ ޕޮލިސީ މަޖިލީސް ފެށުނު އިރު އަޅުގަނޑުމެން ހަމަ ހުރިހާ މެންބަރުންނަށް ހަމަ މަޢުލޫމާތު ދިނިން. ދެން ހުރިހާ މެންބަރުން ބައިވެރިވެވަޑައިނުގަންނަވާ އެ ބައްދަލުވުމުގައި. ދެން އަޅުގަނޑުމެންނަށް އޭގެ ފަހުން އަޅުގަނޑަށް ފާހަގަކުރެވުނު ކަމަކީ މި ކަންތައް ރަނގަޅުކުރަން އަޅުގަނޑުމެން ކުރާ ކަމެއްގެ ގޮތުގައި ވަކި ބޭފުޅަކު އަޅުގަނޑުމެންގެ ފަރާތުން ހަމަ މަޖިލީހުގެ ޕޮލިސީ އަށް ވަކި ބޭފުޅަކު ހަމަ ޚާއްޞަކުރަން. އެގޮތަށް މިހާރު އަޅުގަނޑުމެންގެ ތެރެއިން ބޭފުޅަކު ޢައްޔަންކޮށްފައި ހުންނާނީ. އެހެންވީމާ، ޢަޒީމް ޢައްޔަންކޮށްފައި އެ ގޮތަށް ހުންނާނެ. އެހެންވީމާ، އެ ހުރިހާ މެންބަރުން ވެސް ހަމަ އެ ގޮތަށް ހަމަ އޭރުގައި އަދި މަޢުލޫމާތު ލިބިވަޑައިގެން ނެތަސް ވެސް ހަމަ ބޭސްކުރައްވަން ވީމަ ވެސް ހަމަ ގުޅުއްވައިގެން މަޢުލޫމާތު ހޯއްދެވޭނެ. ހަމަ އެ ޕްރޮސީޖަރތަކާ އެއްޗެހި ބެއްލެވޭނެ. އެހެންވީމާ، ކުރިއަށްވުރެ އަޅުގަނޑަށް ހީވަނީ މިހާރު ހަމަ އެ މަޢުލޫމާތު ލިބުމުގެ ބައި ހަމަ ރަނގަޅުވާނެ ކަންނޭނގެ. ހަމަ އެސް.އެމް.އެސް ފޮނުވާލި ނަމަވެސް އަޅުގަނޑުމެން ހަމަ އެއަށް ރެސްޕޮންޑުކުރާނަން މިހާރު. 

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:

އާދެ، އަޅުގަނޑު އަސްލު ފުރަތަމަ މުޤައްރިރު ވިދާޅުވި ފަދައިން ވަރަށް ބޮޑަށް އެބަ މިހާތަނާ ހަމައަށް ވާހަކަދެއްކުނު ބޭފުޅުންނަށް އެބަހުރި މި ޕެކޭޖުތަކުގައި އޮޅުންތަކެއް ވެސް އަރާފައި ހުރި ކަމަށް ޤަބޫލުކުރެވޭ. އެހެންވީމާ، އަދިވެސް އިތުރަށް ސާފުކޮށްދެއްވާށޭ. ދެން އަޅުގަނޑު މާބޮޑު ކޮމްޕްލެއިންތަކެއް ނެތް. ދެން އެހެންނަމަވެސް ސާފުކޮށްލަން ބޭނުންވާ އެއްޗެއް އެބަ އޮތް. މިސާލަކަށް މި ސްކީމުގެ ދަށުން ބޭރުން އައުޓް ޕޭޝެންޓު ޑިޕާޓްމަންޓަށް ދައްކައިގެން ޑޮކްޓަރ ޕްރެސްކްރިޕްކުރާ ބޭސްތައް މިވާ އެއްޗަކީ، ބައެއް ކަހަލަ ހޮސްޕިޓަލްތަކުގައި މި އިންނަނީ ޑޮކްޓަރަށް ދެއްކުމާއި ހަދާ އިންވެސްޓިގޭޝަންތަކަށް ހުރިހާ އެއްޗެއް އެއްކޮށް މި އަންނަނީ ވަކިން އެއީ ބޭހަށް ބޭސްގަންނަން ބޭރަށް ނޫނީ އެހެން ތަނަކަށް ނުދާ ކަހަލަ ގޮތަކަށް އެ ހޮސްޕިޓަލުގެ ތެރެއިން މިކަންކަން ހަމަޖައްސަނީ. އެހެންކަމަށްވަނީ ވިއްޔާ މި ކްލެއިމްކުރާ އިރުގައި ނޫނީ ހަމަޖައްސައިދޭއިރުގައި ހަމަ އެ ދޭ މެޑިކޭޝަންތައް ވެސް އޭގެތެރޭގައި ހިމެނޭނެތޯ ތި ބޭފުޅުންގެ ލިސްޓުގައި ހުންނަ އެޕްރޫވްކުރައްވާ ބޭސްތަކެއް އޭގެތެރޭގައި ވާ ކަމަށް ވަންޏާ. އެއީ ގިނަ ބަޔަކު އަޅުގަނޑަށް ހީވަނީ މެޖޯރިޓީގެ މެންބަރުން ވަޑައިގަންނަވާނީ ހަމަ އައުޓް ޕޭޝަންޓް ޑިޕާޓްމަންޓަށްހެން. ވަރަށް ބޮޑު ކަމެއްގައި އޮޕަރޭޝަނެއް ކުރަން ނޫނިއްޔާ ވަރަށް ބޮޑު އިންވެސްޓިގޭޝަނެއް ނޫނިއްޔާ އެޑްމިޓުކޮށްގެން ނުކުރާނެ. އެހެންކަމަށްވެއްޖެއްޔާ ހޮސްޕިޓަލް ބިލު ތެރޭގައި އެޑްމިޓުކޮށްފިއްޔާ ހޮސްޕިޓަލް ބިލު ތެރޭގައި ހުރިހާ އެއްޗެއް ހިމެނޭނެ. އެކަމަކު އައުޓް ޕޭޝަންޓުގައި މި އަންނަނީ ވަކިން ގޮސް އެހެންނަމަވެސް އެ ހޮސްޕިޓަލްގެ ތެރެއިން އެކަންކަން ހަމަޖައްސާ ގޮތަކަށް މި އިންނަނީ. ކިހިނެއްތޯ މީގެތެރޭގައި ހިމެނޭނެތޯ؟ ދެން އަނެއް ކަމަކަށް އަޅުގަނޑު ދަންނަވާލަން ބޭނުން ވަނީ ސާފުކޮށްލަން ބޭނުންވަނީ، ތި ބޭފުޅުންގެ މިއީ، މެޑިކަލް އިންޝިއުރެންސެއް ކަމަށް ވާތީ، ތި ބޭފުޅުންގެ ޓީމުގައި ޑޮކްޓަރުންނަށް އަޅުގަނޑު މި  ދެންނެވީ ޑޮކިއުމެންޓުތައް ހުށަހަޅާއިރު ވެރިފައިކޮށް، ނޫނީ ވިއްޔާ އެއީ ކޮންކަހަލަ ކަމެއްތޯ ބަލަން ރަނގަޅު ޓީމެއް އެކުލެވިފައި އެބައޮތްތޯ؟ މެޑިކަލް ޓީމެއް އެބައޮތްތޯ؟ މިހެން މިދެންނެވީ މިހާރު ބައެއް ހޮސްޕިޓަލުތަކުގައި ފަރުވާދެމުން ގެންދާއިރުގައި ހުންނަނީ އަދި އެއީ އެން.ޖީ.އޯ ގުރާމެއް ހެދިޔަސް ވެސް، ނޫނިއްޔާ ކާޑިއޯގްރާމް ކަމެއް ވިޔަސް ނޫނީ ކިޑުނީއާ ބެހޭ ކަމެއް ވިޔަސް މި ހުންނަނީ ކޮންމެ ތަނެއްގައި ވެސް މި އިންނަނީ ވަކި ޕެކޭޖުތަކެއް ހެދިފައި ހުންނަނީ. އެހެން ޕެކޭޖުތަކެއް ހެދިފައި ހުންނަ އިރުގައި ވާ ގޮތަކީ ބައެއް ފަހަރު އޮޅުމަކުން އެބަ ބެލެވޭ އެއީ މެޑިކަލް ޗެކަޕެއް ކަމަށް ވެސް. ނޫނީ ވިއްޔާ އެއީ ވަކި ޓެސްޓެއް ކަމަށް ވެސް. އެހެންވީމާ، މި ކަހަލަ އެއްޗެހި އޮޅުންފިލުވާފައި ބައެއް ކަހަލަ ޓެސްޓުތަކަކީ މިސާލަކަށް އެން.ޖީ.އޯގްރާމް އެއް، މިހާރުގެ ކަންތައްތައް ހުންނަ ގޮތުން ކޮންމެހެން މީހާގެ ހަށިގަނޑު ތެރެ ފަޅާލައިގެން ހަދާކަށް ނުޖެހޭ. ސީ.ޓީ އެއް މެދުވެރިކޮށްގެން ވެސް ނޫނީ އެހެން ގޮތަކުން ވެސް އެން.ޖީ.އޯގްރާމް ހެދޭ ގޮތަށް ހުރޭ. އެހެންވެއްޖެ ކަމަށް ވަންޏާ ވެސް އެއާ ގުޅިފައި ހުންނަ ޕެކޭޖެއް ވެސް އެއީ މެޑިކަލް ޗެކަޕެއް ކަމަށް ހަދައިގެން ގާތްގަނޑަކަށް 1000 ވަރަކަށް ޑޮލަރސް ސްޕެންޑު ވާ އެއްޗެއް، 2000 ރުފިޔާ ދެއްވާ ކަމަށް ވަންޏާ އެއީކީ ރަނގަޅު ކަމެއް ނޫން ކަންނޭނގެ. ރަނގަޅަކަށް ނޫން އެ ދިޔައީކީ. އެހެންވީމާ، މިކަހަލަ ކަންތައް ކުރާއިރުގައި ރަނގަޅަށް ވެރިފައިކުރެވޭ ކަހަލަ ބެލޭ ކަހަލަ ޓީމެއް އޮންނަންޖެހޭނެ ކަމަށް އަޅުގަނޑަށް އެނގޭތީ، އެ ސާފުކޮށްލީ.

ރިޔާސަތުން ވާހަކަދެއްކެވުން:

އާދެ، އިތުރު މެންބަރަކަށް ފުރުޞަތު އެރުވުމުގެ ކުރިން މިހާރު އެދިވަޑައިގެންފައި ތިއްބެވި ބޭފުޅުން އަޅުގަނޑު ދަންނަވާލާނަން. ރިޔާޟު، ރޮޒައިނާ އަދި މުޙައްމަދު ރަޝީދު. އެހެންވީމާ، އެލައިޑުން އެއްޗެއް ވިދާޅުވީމާ، އަޅުގަނޑު އެ ބޭފުޅުންނަށް ފުރުޞަތު އަރުވަމުން ގެންދާނަން. 

އެލައިޑް އިންސުއަރެންސްގެ ފަރާތުން ބޭފުޅަކު ވާހަކަދެއްކެވުން:

އާދެ، އިންޝުއަރެންސް ޕޮލިސީއާ ބެހޭ ގޮތުން އަޅުގަނޑު ދަންނަވާލަން އޮތީ މުޤައްރިރު ކުރެއްވި ސުވާލާ ގުޅޭ ގޮތުން. އިންޝުއަރެންސް ޕޮލިސީ އަޅުގަނޑުމެން ހަމަ ހުރިހާ ބޭފުޅުންނަށް ވެސް ހަމަ އެއް ޕޮލިސީ އެއް ރައްޔިތުންގެ މަޖިލީހަށް އިންނަ ޕޮލިސީ އެއް މި އިންނަނީ. ދެން އަޅުގަނޑުމެން މި ގެންގުޅެނީ ހަމަ މެންބަރުންގެ ނަން ލިސްޓެއް. މެންބަރުންނާއި އެ މެންބަރުންގެ ޑިޕެންޑެންޓުންގެ ލިސްޓެއް. އެހެންވީމާ، އެ ޕޮލިސީ އަކީ ހަމަ ކޮމަން ޕޮލިސީ އެއް. އެހެންވީމަ، އެ ޕޮލިސީ ހަމަ މިހާރު ވެސް އަޅުގަނޑުމެންނަށް ކޮންމެ މެންބަރަކަށް ވެސް ވަކިން ފޮނުވިދާނެ. ދެން އަޅުގަނޑުމެން މިކޮޅަށް ފޮނުވީމަ އަޅުގަނޑުމެން އޭގެތެރެއިން އިންޕޮމޭޝަން ލީފްލެޓެއް ވެސް މިކޮޅަށް ހަވާލުކޮށްފައި އަޅުގަނޑުމެން ވާނީ. އެއީ ޕޮލިސީގައި ހުންނަ ހުރިހާ އެއްޗިއްސެއް ނޫން. ޢާއްމު މަޢުލޫމާތުތައް ހުންނަ އިންފޮމޭޝަން ލީފްލެޓެއް ވެސް އަޅުގަނޑުމެން ހަވާލުކުރިން މަޖިލީހާ. ދެން އިތުރަށް އަޅުގަނޑުމެން އެކަންކަން އަނެއްކާ އިތުރަށް އަނެއްކާ މެންބަރުންނަށް ސަރކިޔުލޭޓުކުރަން ވެއްޖިއްޔާ އަނެއްކާވެސް އަލުން ސަރކިޔުލޭޓުކުރެވިދާނެ. ކުރިން ވެސް އަޅުގަނޑުމެން އޭރު ކޮށްފައި އޮންނާނީ އިނގޭތޯ. ދެން ދެ ވަނަ ކަމަކަށް މި މެޑިކޭޝަންތަކުގެ ވާހަކަ ދެންނެވީމަ، މަޖިލީހަށް އަޅުގަނޑުމެން މި ދީފައި އިންނަ ޕޮލިސީގައި އެބަ ކަވަރކުރޭ ހަމަ އިންޕޭޝަންޓު ވެސް އައުޓް ޕޭޝަންޓު ވެސް ހުރިހާ ކަމެއް. އެހެންވީމާ، ހަމައެކަނި އެޑްމިޓުކޮށްގެންނެއް އެކަންޏެއް ނޫން ބޭހަށް ރީ-އެމްބަރސް މި ކުރެވެނީކީ. ކުރިން އަޅުގަނޑަށް ހީވަނި ސާބިގު ދެއްކެވި ވާހަކައާ ގުޅޭގޮތުން އޮޅުމެއް އަރާ ވަޑައިގެންފާނެ ކަންނޭނގެ. އެއީ ސާބިޤު އެ ދެއްކެވި ވާހަކަ އަކީ އެއްކަލަ ކޭޝްލެސްކޮށް ބޭސްކުރުމާ ބެހޭ ގޮތުން. އެއީ ހުރިހާ ބޭހެއް ވެސް އަސްލު ރީ-އެމްބާރސްމެންޓެއް ގޮތަށް ކަވަރކުރެވޭނީ އިންޕޭޝަންޓެއް ވިޔަސް، އައުޓް ޕޭޝަންޓެއް ވިޔަސް. އެހެންނަމަވެސް ބައެއް ހޮސްޕިޓަލުތަކުގައި އަޅުގަނޑުމެންނަށް ކޭޝް ލެސްކޮށް ވާހަކަ އަކީ އަތުން ފައިސާ ޚަރަދުނުކޮށް ހަމަ ސީދާ ހޮސްޕިޓަލަށް ވަޑައިގަތީމަ ހޮސްޕިޓަލުން އެ ބިލުތައް އަޅުގަނޑުމެންނަށް ކުރާ ގޮތަށް މި ހަމަޖެއްސީ ބައެއް ތަންތަނުގައި އަޅުގަނޑުމެން މިހާރު ވެސް ތައިލެންޑު، މެލޭޝިޔާ، ސިންގަޕޫރުގައި ހަމަ އަޅުގަނޑުމެންނަށް ބަރާބަރަށް އެކަން ހަމަޖެއްސޭ. އެހެންނަމަވެސް އިންޑިޔާ، ސިލޯނުގައި މެޑިކަލް އިންޝުއަރެންސް އެ ޤައުމުތަކުގައި ޕްރެކްޓިސް އިންނަ ގޮތުން ޢާއްމުކޮށް މި އައުޓް ޕޭޝަންޓު ޓްރީޓްމަންޓުތައް އެ ގޮތަކަށް ނުއެއްހެދޭ. ހަމައެކަނި އިންޕޭޝަންޓު ޓްރީޓްމަންޓުތައް މި ހެދެނީ. އެހެންވީމާ، އަޅުގަނޑުމެންނަށް އެކަން އެ ކުރެވެނީ. އެހެންނަމަވެސް ބައެއް ތަންތަނުން އަޅުގަނޑުމެން ޓްރައިކޮށްގެން އެބަ ކުރެވޭ. އެހެންކުރެވޭ ފަހަރުތަކުގައި އަޅުގަނޑުމެން ހުރިހާ މެންބަރުންނަށް ފަސޭހައިން އެބަ ފޯރުކޮށްދޭ. ދެން އަނެއް ސުވާލަކީ ޑޮކްޓަރުންގެ ވާހަކައިގައި އަޅުގަނޑު ދަންނަވަން އޮތީ އަޅުގަނޑުމެންގެ ވެސް މެޑިކަލް ޓީމެއް އެބަ އޮވޭ. އެއީ ދިވެހި ދެ ޑޮކްޓަރުން އެބަ ތިބޭ ޓީމުގައި. ދެން އިތުރަށް ދެ ނަރުހުން ވެސް އެބަ ތިބޭ. އެހެންވީމާ، ކޮންމެ ކޭސް އެއް ވެސް އަޅުގަނޑުމެން ވަރަށް ބޮޑަށް ބަލަން. އަޅުގަނޑުމެން ބަލަނީ ކިހިނެއްތޯ އަޅުގަނޑުމެންނަށް އެ ކުލެއިމް ދެވޭނީ. ނުދެވޭ ގޮތަކަށް ނޫން. ދެވޭނީ ކިހިނެއްތޯ. ކިރިޔާ ވެސް ހަމަ އޭތި މެޑިކަލް ކެޓަގަރީތަކަށް ފޯލް ވާ ކަމަށް ވަންޏާ އަޅުގަނޑުމެން އެ ކުލެއިމް ދޭ ގޮތަށް މި އޮންނަނީ ހަމަޖެހިފައި. ދެން ބައެއް މެޑިކަލް ޕެކޭޖުތަކުގައި އެބަހުރޭ އެގްޒެކެޓިވް ހެލްތު ޗެކަޕް. އެހެންނަމަވެސް އެއީ މިސާލަކަށް މެންބަރަކު ވަޑައިގެން ސީދާ އެގްޒެކެޓިވް ހެލްތު ޗެކަޕެއް ރިކުއެސްޓުކުރައްވައިފިއްޔާ އަޅުގަނޑުމެން އެ ނުދީ އޮވެދާނެ. އެހެންނަމަވެސް ކޮންމެވެސް ބައްޔަކަށް އުނދަގޫވެގެން ކިރިޔާ ވެސް ބައްޔަކަށް އުނދަގޫވެގެން އެ ކަމަށް ހެދި ޗެކަޕެއް ވެއްޖިއްޔާ ނޫނީ ޓެސްޓެއް ވެއްޖިއްޔާ އަޅުގަނޑުމެން އެ ދީފައި އޮންނާނީ. އެއީ އަޅުގަނޑުމެން އެ ފަރަގު ގެންގުޅޭ ގޮތަކީ. 

ދާންދޫ ދާއިރާގެ މެންބަރު މުޙައްމަދު ރިޔާޟު ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ވެސް ވަރަށް ކުރުކޮށް ދެން އެބަ މައްސަލަތަކެއް ދިމާވޭ، މަޢުލޫމާތު ލިބުމުގައި ނޫނީ މަޢުލޫމާތު ބައެއް މެންބަރުންނަށް އެންމެ ސާފުކޮށް ނުލިބި އެބަހުރި. ދެން އަބަދު ވެސް އަޅުގަނޑުމެންނަށް ހަމަ ތަކުރާރުކޮށް ޝަކުވާ އާދޭ. އެއީ ކޮންމެ ޝަކުވާ އަކީ ވެސް އެ ވިދާޅުވާހެން އެ ބޭފުޅުންގެ ޕޮލިސީއާ މި ކަންތައް ނޭގި ނޫނީ ބައެއ ްފަހަރު އެކަމެއް ކުރަން ދިމާވީމާ ކޮންމެވެސް ބޭފުޅަކަށް ގުޅާލައިގެން އެ ކަންތައްތައް ހަމަޖެއްސުމުގައި އެ މައްސަލަތައް. ދެން ހަމަ ތަކުރާރުކޮށް އަޅުގަނޑުމެންނަށް އާދޭ މިސާލަކަށް އައި.ޖެމް.އެޗަށް ދައްކާފައި އެތަނުގެ ބޭސްފިހާރައިގައި ނެތީމަ. ދެން ގޮސް އެ ބޭފުޅުން ބައިވެރިވާ އެހެން ބޭސްފިހާރައަކުން ވެސް ބޭސް ނުލިބުމާ އެކަހަލަ ހަމަ ކުދިކުދި ކަންތައްތަކުގައި މައްސަލަތައް ވެސް އާދޭ. ދެން އެއީ ކިތަންމެ ކުޑަ ކަމެއް ވިޔަސް، ބޮޑު ކަމަކަށް ވެސް ވެގެން ހިނގައިދާނެ. އެހެންވީމާ، އަޅުގަނޑުމެން މިތާނގައި އިންނާނެ އެއްބަސްވެފައި އޮތް އެއްބަސްވުމެއް ވެސް. އަޅުގަނޑުމެންނަށް ހުރިހާ މެންބަރުންނަށް ވެސް އެބަ އެނގެންޖެހޭ ކޮންކަމެއްކަން ވާނީ. ކޮންކަމެއްކަން ނުވާނީ. އެ ސާފުކޮށް އެނގިފައި އޮތީމަ ދެން އަޅުގަނޑުމެންނަށް އެނގޭނެ ކުރިއަށް ދާންވާ މަގު. ދެން ދެންމެ އެލައިޑުން ދެންމެ ވިދާޅުވެއްޖެ ސީދާ ކޮންޓެކްޓުކުރާނެ ބޭފުޅެއްގެ ވާހަކަ. ދެން އަޅުގަނޑަށް ހީވަނީ އޭރު މަޢުލޫމާތު ލިބިގަތުމުގައި ނޫނީ އެ ޕޮލިސީ ސާފުކުރުން ފަސޭހަތަކެއް. އެކަމަކު ކޮންމެ މެންބަރަކަށް ވަކިވަކިން ލިޔެކިޔުމުން އެބަ އެނގެންޖެހޭ މިތާނގައި މިކަމޭ ވާނީ، މިކަމޭ ނުވާނީ. އޭރުން އަޅުގަނޑަށް ހީވަނީ އެ ހިސާބުން އަޅުގަނޑުމެންނަށް ހައްލަކާ ހިސާބަށް ދެވޭނެހެން އެހެންވީމަ. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު ހަމަ ސުވާލުކޮށްލަން ބޭނުން ވަނީ ބައެއް ކަންތައްތަކާ ބެހޭ ގޮތުން. އެއީ އަޅުގަނޑު އަދި ތި ތާކުން ކާޑެއް ވެސް ނަހައްދަން އެއްވެސް ފަހަރަކު. އެކަމަކު އަޅުގަނޑަށް ޤަބޫލުކުރެވޭ ގޮތުގައި މަޖިލީހުން އަޅުގަނޑުމެން އެންމެންނަށް ހަމަ ޕޭކޮށްފައި އޮންނަނީ ދެއްތޯ. ދެން ކާޑު އަޅުގަނޑުމެން ނަހައްދާ އޮތީ އަދި ތި ތާކުން އެއްވެސް، ތި ތަނުގެ އެއްވެސް ފެސިލިޓީ އެއް އަޅުގަނޑުމެން އަދި ބޭނުމެއް ނުކުރަން. ދެން އަޅުގަނޑުގެ ސުވާލަކީ މިހާރު މިސާލަކަށް ބައެއް ފަހަރު އަޅުގަނޑުމެން މި ދަނީ އަމިއްލަ އަށް ހަމަ ގޮސް މެޑިކަލް ޗެކަޕެއް ހަދަނީ. ހަދާތަނުން ކޮންމެވެސް ކަމެއް ހުރިކަން އެނގުނީއޭ. އެނގިގެން އަޅުގަނޑުމެން އެ ކަމަކަށް ބޭސްކުރީ. ކޮށްފި ކަމަށް ވަންޏާ ދެން އައިސްފައި އެ އެއްޗެހިތައް ހުށަހެޅީމާ، ތިކޮޅުން ލިބޭ ގޮތަށްތޯއޭ އޮންނަނީ؟ ދެންމެ މި ތަނުގައި ބައެއް ބޭފުޅުން، އަޅުގަނޑު އެއްވެސް މަޢުލޫމާތެއް ސާފެއް ވެސް ނުކުރަން މީގެކުރިއަކުން ވެސް. އެހެންވީމާ، ދެން ތި ވާއެއް ނުވާއެއް އަޅުގަނޑަށް ޙަޤީޤަތުގައި ނޭގެ. ދެން ޢީސަގެ ދެންމެގެ ވާހަކައިން މި އެނގުނީ އެއްކަލަ މާލެ އިން ކޮންމެވެސް ޑޮކްޓަރެއް ރިކަމަންޑުކުރީމައޭ ބޭރަށް ދާން މި ޖެހެނީ. އެނޫން ގޮތަކަށް ބޭރަށް ގޮސް މިސާލަކަށް އަޅުގަނޑުމެން، އަޅުގަނޑު ހަމަ މިދެންނެވިހެން  މެޑިކަލް ޗެކަޕެއް ހަދާތަނުން ކޮންމެވެސް ކަމެއް ހުރިކަން އެނގިގެން އަޅުގަނޑުމެން އެއަށް ބޭސްކޮށްފި ކަމަށް ވަންޏާ މިކޮޅަށް އައިސް ހަމަ އެ ރީ-އެމްބަރސްކުރެވޭ ގޮތަށްތޯއޭ އޮންނަނީ. ދެން އަނެއްކާ ކާޑު ނަހައްދާ އޮތުމަކީ މިއީ އަޅުގަނޑުމެންނަށް މި ފެސިލިޓީ ނުލިބޭނެ ކަމެއްތޯއޭ. އަޅުގަނޑު ޤަބޫލުކުރާ ގޮތުގައި ކާޑު މި ބޭނުންވަނީ ތަނަކަށް އެ ކާޑު ދައްކައިގެން މިސާލަކަށް ވަގުތުން ކޭޝްލެސްކޮށް މިކަން ކުރަން. އަޅުގަނޑުމެން އަމިއްލަ އަށް ގޮސް އަމިއްލަ ފައިސާގައި ކޮށްގެން އައިސްފިއްޔާ ތި ކޮޅަށް ހަމަ މަޖިލީހުން ޕޭކޮށްފައި އޮންނަ ކަމަށް ވަންޏާ އަޅުގަނޑުމެންގެ ނަމާ ހަމަ އެ ޕޭމަންޓު ހެދިކަމާ ހުރިހާ އެއްޗެއް ތި ކޮޅުގައި އޮންނާނެ ކަމަށް އަޅުގަނޑަށް ޤަބޫލުކުރެވެނީ. އެހެންވީމާ، މި ކަންތައްތައް އޮތް ގޮތެއް ސާފުކޮށްލަދެއްވާ. 

އެލައިޑު އިންޝުއަރެންސުގެ ފަރާތުން ސާބިޤު ވާހަކަދެއްކެވުން:

އާދެ، ޝުކުރިއްޔާ އިނގޭތޯ. ޙަޤީޤަތުގައި މި ޕޮލިސީގައި މި އޮންނަ ގޮތުން ވެއްޖިއްޔާ ތި ދެންނެވިހެން ކުރައްވާ ހުރިހާ ބޭސްފަރުވާ އެއް މީގެތެރޭގައި ހިމެނޭނެ. ދެން މީގައި އަޅުގަނޑުމެން މިކޮޅުން ޑޮކްޓަރެއްގެ ރެކަމަޑޭޝަން މި ވާހަކަ މި ދެކެވެނީ އެއީ ޓިކެޓު އަޅުގަނޑުމެން މި ދެނީ ނޫނީ ރާއްޖެ އިން ބޭރަށް އަޅުގަނޑުމެން ބޭސްފަރުވާކުރަން ވަޑައިގަންނަވާއިރުގައި ޓިކެޓު އަޅުގަނޑުމެން މި ދެނީ މިކޮޅުން ނުކުރެވޭ ޓްރީޓްމަންޓެއް ނަންގަވާ ކަމަށް ވަންޏާ. އެހެންނަމަވެސް ރާއްޖެ އިން ބޭރުން ހަމަ ކޮންމެ ޓްރީޓުމަންޓެއް ވެސް ނެންގެވިދާނެ. އޭގެ މާނަ އަކީ ހަމަ މިހާރު ތި ކުރައްވާ ހުރިހާ ބޭސްފަރުވާ އެއް ރާއްޖެ އިން ބޭރުން ވެސް ކުރެވިދާނެ. އެހެންވެއްޖިއްޔާ އެއަށް އެ ދާ ހުރިހާ ޚަރަދެއް މި އިންޝުއަރެންސުގެ ދަށުން ލިބޭނެ. ދެން އޭގެތެރެއިން އެޑްމިޓުކޮށްގެން ކުރައްވާ ކަމެއް ވެއްޖިއްޔާ އަޅުގަނޑުމެންނަށް ހަމަޖެއްސިދާނޭ ކޭޝްލެސްކޮށް ހޮސްޕިޓަލަށް ޕޭ ނުކޮށް ޑައިރެކްޓު ބިލިން އެއް އަޅުގަނޑުމެންނަށް ހެދިދާނެ. ދެން އައުޓްޕޭޝަންޓު އެޑްމިޓްނުކޮށް މި ކުރާ ބައެއް ޓްރީޓްމަންޓުތައް، ބައެއް ޓްރީޓްމަންޓުތަކޭ އަޅުގަނޑަށް މިދެންނެވީ ބައެއް ތަންތަނުން އަޅުގަނޑުމެންނަށް އެބަ ހަމަޖެއްސޭ މިދެންނެވި ގޮތަށް ކޭޝް ލެސްކޮށް. ދެން މިހާރު އަޅުގަނޑުމެންގެ އެކްސްޕީރިއަންސަކީ ސިންގަޕޫރު މެލޭޝިޔާ، ތައިލޭންޑުގައި ހަމަ، އޯޕީ ވެސް ހަމަޖެއްސޭ މިދެންނެވީ އެ ގޮތަށް ޑައިރެކްޓުކޮށް ކޭޝް ލެސްކޮށް. ދެން އުސޫލެއް ގޮތުން އަޅުގަނޑުމެންނަށް ކޮންމެހެން އިންފޯމްކުރައްވާކަށް ވެސް ޖެހިވަޑައިނުގަންނަވާނެ. ހަމަ ރާއްޖެ އިން ބޭރަށް ވަޑައިގެން ބޭސްފަރުވާކުރައްވާފައި ބިލުތައް ގެނައިމަ ވާނެ. ދެން ތި ދެންނެވި ގޮތަށް ކާޑު ޙަޤީޤަތުގައި ކޮންމެހެން ބޭނުމެއް ނުއެއް ވާނެ. ހަމައެކަނި މި ކާޑު ބޭނުން ވަނީ މާލޭގައި މެޑިކަލް ސެންޓަރތަކަށް ދާއިރު ކޭޝްލެސްކޮށް ކުރަން. މިހާރު ހަމަ އެ ތަންތަނުން ވެސް އަމިއްލަފުޅަށް ޕޭކުރައްވާފައި އެ ކަންތައް ކުރެއްވިދާނެ. ކޮށްފައި އަޅުގަނޑުމެންނަށް ބިލުތައް ހުށަހަޅާ ގޮތަށް ވެސް ގެންދެވިދާނެ. އެހެންވީމާ، އޭގައި ހަމަ ތި ބޭފުޅުން ބޭނުންފުޅު ގޮތަކަށް އެ ކަންތައް ގެންދެވީމާ ރަނގަޅުވާނެ. ދެން މިހާތަނަށް ކާޑު ނުހެދި އިނީ ތި ބޭފުޅާގެ ފޮޓޯ އަޅުގަނޑުމެންނަކަށް އަދި ރިކުއެސްޓެއް ކާޑު ހަދާކަށް ނުއެއް ނެތް އައިސްފައެއް. އެހެންވީމާ، އެ އިނީ އެ ގޮތަށް. އޭގެ މާނައަކީ ކޮންމެހެން އިންޝުއަރެންސް ޕޮލިސީ އަދި ކަވަރނުވެ އިނީކީ އެއް ނޫން. ފަހަރެއްގައި އޭތި އެކްޓިވް ނޫން ކަމަށް އެކްޓިވޭ އަޅުގަނޑު މިދެންނެވީ މިސާލަކަށް ދެ އަހަރު ވާ އިރު ވެސް އަދި އޭތީގެ ޔޫސޭޖު ނީދެދާނެ. އެކަމަކު އެ ކަހަލަ ހާލަތެއް ދިމާވެއްޖިއްޔާ ހަމަ އިންޝުއަރެންސް އޮންނާނެ ހަމަ ކަވަރޭޖު އޭގެ އިފެކްޓިވްކޮށް. 

ރިޔާސަތުން ވާހަކަދެއްކެވުން:

އާދެ، އަދިވެސް އެއްފަހަރު ރޮޒައިނާ އަށް ފުރުޞަތު އަރުވަން. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

ދެންމެ ތި ދެންނެވިއިރުގައި ތި ވިދާޅުވީ ވަކި ހޮސްޕިޓަލްތަކެއްތޯއޭ މިސާލަކަށް ސިންގަޕޫރު، މެލޭޝިޔާ، ތައިލެންޑުގައި. އެހެންނޫނީ ހަމަ އަޅުގަނޑުމެން ހަމަ ބޭނުންވާ ހޮސްޕިޓަލަކަށް ދެއްކޭ ގޮތަށްތޯއޭ އޮންނަނީ. ދެން މާލޭގައި ތި ކަވަރޭޖު އޮންނަ ގޮތުން ވެއްޖިއްޔާ މިސާލަކަށް އަޅުގަނޑުމެން ހަމަ ކުލިނިކަކަށް ވެސް ބޭނުންތާކަށް ދެއްކިދާނެ ދެއްތޯ. އެ ދައްކާފައި ދެން ތި ބޭފުޅުން ބޭނުންވަނީ އޭގެ ކޮން ޑޮކިޔުމަންޓްސްތަކެއްތޯއޭ. އެއެއް ވެސް އަޅުގަނޑަށް މާ ބޮޑަކަށް ސާފެއް ނޫން. 

އެލައިޑު އިންޝުއަރެންސުގެ ފަރާތުން ސާބިޤު ވާހަކަދެއްކެވުން:

ދެން އޭގައި އަޅުގަނޑުމެން މި ކާޑު ބޭނުންކޮށްގެން ބޭސްފަރުވާކުރެވިދާނެ މެޑިކަލް ސެންޓަރތަކެއް ހުންނާނެ ފާހަގަކޮށްފައި. އެހެންނަމަވެސް އުސޫލެއް ގޮތުން މި ރީޖަންގެ ކޮންމެ ތަނަކުން އެ ކުރާ ބޭސްފަރުވާ އެއް ވެސް އަޅުގަނޑުމެން ޕޮލިސީގެ ދަށުން ކަވަރވާނެ. އެހެންވީމާ، އެގޮތުން ޕޮލިސީގައި ހުންނާނެ ކަނޑައެޅިފައި ވަކި މެޑިކަލް ސެންޓަރތަކެއް. އެތަންތަނުން ޔަޤީންކޮށް ވެސް މިދެންނެވި ގޮތަށް އަޅުގަނޑުމެންނަށް ބޭސްފަރުވާކުރެވޭނެ. ދެން އެގޮތަށް ރީ-އެމްބަރސްކުރަން އަޅުގަނޑުމެންނަށް ބިލުތައް ފޮނުވާ އިރުގައި ޙަޤީޤަތުގައި އަޅުގަނޑުމެންނަށް ބޭނުންވަނީ ބިލާއި ދެން އެއީ ކޮން ކަމެއްކަން އަޅުގަނޑުމެންނަށް އެނގެން ބޭނުންވޭ. ދެން އެއަށް އެކި މެޑިކަލް ސެންޓަރތަކުން ގެންގުޅުއްވާ ޑޮކިޔުމަންޓު އެބަ ތަފާތުވޭ. މިސާލަކަށް ރާއްޖޭގައި ވެއްޖިއްޔާ ބޭސްސިޓީ އޮތީމަ ޕްރިސްކްރިޕްޝަން އޮތީމަ ވާނެ. އެހެންވީމާ، މެމޯކޮޅާއި ޕްރިސްކްރިޕްޝަނާ އޮތީމަ ރާއްޖޭގައި ވެއްޖިއްޔާ ވާނެ. ދެން އެޑްމިޓްކުރާ ކޭސް އެއް ވެއްޖިއްޔާ ޑިސްޗާރޖު ސަމަރީ އާއި ބިލާ އޮތީމަ ވާނެ. އެހެންނަމަވެސް އެކި ޤައުމުތަކުގައި ހޮސްޕިޓަލުތަކުގައި ގެންގުޅޭ ޑޮކިޔުމަންޓުތައް އެބަ ތަފާތު. އެހެންވީމާ، އުސޫލެއް ގޮތުން އެ ޑޮކްޓަރެއްގެ ލިޔުމެއް އޮތީމަ ރަނގަޅުވާނެ އެ ބިލާ އެއްކޮށް. ކޮންކަހަލަ ޓްރީޓްމަންޓެއްތޯ ނަގާފައި މި އޮތީ. އެހެންވީމާ، މިދެންނެވި ގޮތަށް ސީދާ މި ބިލުތަކޭ ބޭނުންވަނީ. އެ ގޮތަށް ލިސްޓުކޮށްލަން ތަންކޮޅެއް އުނދަގޫވާނެ. ރާއްޖޭގައި ވެއްޖިއްޔާ މިދެންނެވި ގޮތަށް ބޭރުގައި ވެއްޖިއްޔާ ވެސް އެކަހަލަ ލިޔުމެއް އޮތީމަ ރަނގަޅުވާނެ. ކޮންކަމެއްކަން އަޅުގަނޑުމެންނަށް އެނގެންޏާ ރަނގަޅުވާނެ. ދެން އަޅުގަނޑަށް ހީވަނީ، ދެން އެހާ ބޮޑަކަށް ނޭނގެ، ފަހަރެއްގައި ލީފްލެޓު ވެސް ލިބިނުލައްވާ ކަމަށް ވެދާނެ. ކުރިން އަޅުގަނޑުމެން އޮންނާނެ ކޮންމެ މެންބަރަކަށް ވެސް ލީފްލެޓެއް އަރުވާފައި ދިވެހިން. ހަމަ ދިވެހި ބަހުން. އޭގައި ބޭނުންވާ ކަންތައްތަކާއި ކަވަރ ވާ ކަންތައްތަކާއި ރާއްޖެ އިން ބޭރަށް ވަޑައިގަންނަވަންޏާ ކިހިނެއްތޯ ހައްދަވާނީ. ދެން އަނެއްކާވެސް އަޅުގަނޑުމެން އޭތި ރިފްރެޝްކޮށްލަން ލީފްލެޓްތަކެއް ވެސް އަޅުގަނޑުމެންނަށް އެ ގޮތަށް ހަދާލެވިދާނެ. އަނެއްކާވެސް އެ އެއްޗިހިތައް ފޮނުވާލެވިދާނެ އިނގޭތޯ. އާދެ، ޝުކުރިއްޔާ. 

ހިތަދޫ މެދު ދާއިރާގެ މެންބަރު މުޙައްމަދު ރަޝީދު ވާހަކަދެއްކެވުން:

އާދެ، އަޅުގަނޑު ދަންނަވާލަން ބޭނުންވީ ތި ބޭފުޅުން ފަހުން މި ތަޢާރަފުކުރި ޕޮލިސީ އެއީ، އަޒީމް މެދުވެރިކޮށް ކަންތައްތައް ކުރުމަށް ސިޓީއެއް ފޮނުވާފައި ވަނީ އަޅުގަނޑުމެންނަށް. ދެން އޭގެ ދަށުން އަޅުގަނޑަށް ކުރެވުނު ތަޖުރިބާ ވަރަށް ރަނގަޅު. ދެން ގުޅާލާފައި ހަމަ އެޕޮއިންޓްމަންޓެއް އޮތް ދުވަހާއި އެ ދާ ދުވަހާ އަންގާލީމަ ދެން އެތަނަށް ގޮސްގެން ކުޑަކޮށް ދަތިވި ފުރަތަމަ ކުރިއަށް ދާން. އެކަމަކު އެތަނުން މީހަކާ ގުޅިގެން އެކަންތައް ހަމަޖެހުނު އިރާދަކުރެއްވިއްޔާ. އައުޓް ޕޭޝަންޓުގައި ހަމަ. އައުޓް ޕޭޝަންޓެއްގެ ގޮތުގައި ޚަރަދުތަކެއް ކުރެވުނު ކޭޝް ލެސްކޮށް ސްރީލަންކާގެ އެޕޯލޯ ހޮސްޕިޓަލުން. އަޅުގަނޑު ދަންނަވާލަން ބޭނުންވީ ތި ބޭފުޅުން އަނެއްކާ ލީފްލެޓެއް ތައްޔާރުކުރައްވާއިރު ނޫނިއްޔާ އިތުރު މަޢުލޫމާތުތަކެއް ބޭނުންވާކަން ހަމަ މިހާރު ސާފު ދެއްތޯ. މަޖިލިސް މެންބަރުންނަށް ތި ބޭފުޅުންގެ ޕޮލިސީއާ ބެހޭ ގޮތުން އިތުރު މަޢުލޫމާތު ބޭނުންވާ ކަމަށް. އެހެންވަންޏާ ވަރަށް ތިލަކޮށް ވަރަށް ސާފުކޮށް މީތި ލިޔެވިދާނެ ކަންނޭނގެ. މިސާލަކަށް، ތަދުރުފުޅެއްގައި ވަޑައިގަންނަވަންޏާ ދަތުރު އިންނާނީ ކިހިނެތްތޯ. ދަތުރުގައި ޕޮލިސީ އިން ކަވަރުކޮށްދެނީ ކޮން ބައެއްތޯ. ނުކޮށްދެނީ ކޮންބައެއްތޯ. ހޮސްޕިޓަލަކަށް ދައްކަންޏާ ކުރަންވީ ކަންތައްތަކަކީ ކޮބައިތޯ. ނުކުރެވޭނެ ކަންތަކަކީ ކޮބައިތޯ. ހަމަ އެ ގޮތަށް އެކޮމޮޑޭޝަން ހަމަޖެހޭނެތޯ، ނޫންތޯ. ނޫނިއްޔާ އެކޮމޮޑޭޝަން ހަމަޖެހޭނީ ކޮންކަހަލަ ދަތުރެއްގައިކަން. މިގޮތަށް ތަފްސީލުކޮށް މި އެއްޗިހިތައް މެންބަރުންނަށް ލިބުުން އެއީ ވަރަށް ފަސޭހަވެގެންދާނެ ކަމެއްކަންނޭނގެ. އެހެންވީމަ، އެ ޚިޔާލު ހުށަހަޅާލަން އަޅުގަނޑު. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ރަޝީދުގެ އެ ޚިޔާލާ އެއްކޮށް އަޅުގަނޑުމެން މިހާރު ކައިރި، ނިންމާލާ ގަޑި މިހާރު ޖެހިފައި މިހިރީ. އެހެންނަމަވެސް، އަނެއްކާ ރިޔާޟު ވެސް އިތުރު ފުރުޞަތަށް އެދިވަޑައިގަތީމަ އަޅުގަނޑު އެންމެ ފަހު ފުރުޞަތެއްގެ ގޮތުން ރިޔާޟަށް ފުރުޞަތު އަރުވާފައި ނިންމާލާނަން. 

ދާންދޫ ދާއިރާގެ މެންބަރު މުޙައްމަދު ރިޔާޟް ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑު އެއްޗެއް ސާފުކޮށްލަން ވެގެން. ދެންމެ ރޮޒޭ ވެސް އެ ވިދާޅުވިހެން ހަމަ އަޅުގަނޑުމެންނަށް މިހެން ބޭރަށް މި ދެވެނީ މަޖިލީހުގެ ދަތުރެއްގައި ނޫނީ ކޮންމެހެން ލިބޭ ޗުއްޓީއެއްގައި. ދެން އެ ދާއިރުގައި ގިނަ ފަހަރު ޑޮކްޓަރުންގެ ލަފާ މި ހުންނަނީ އުމުރުން 40 އިން މައްޗަށް ދިޔައިމަ މެޑިކަލް ޗެކަޕެއް ހަދާލާށޭ. ގިނަ ފަހަރަށް ޗެކްކުރާއިރު ހަކުރާއި، ފުށާ ހުރިހާ އެއްޗެއް ހުރޭ. ދެން އެހެންވީމާ، އެ މެޑިކަލް ޗެކަޕް ކަވަރކުރެވޭތޯ މި ޕެކޭޖުގެ ތެރޭގައި. ނޫނިއްޔާ އަޅުގަނޑުމެންގެ ނުކުރޭތޯ. އެއެއް ސާފުކޮށްލަން ބޭނުން. 

ރިޔާސަތުން ވާހަކަދެއްކެވުން:

އާދެ، ރިޔާޟްގެ ސުވާލަށް އަދި ރަޝީދުގެ ޚިޔާލަށް ކޮންމެވެސް އެއްޗެއް ވިދާޅުވީމަ އަޅުގަނޑު ނިންމާލާނީ. 

އެލައިޑް އިންސުއަރެންސްގެ ފަރާތުން ބޭފުޅަކު ވާހަކަދެއްކެވުން:

އާދެ، މިހާރު ތިބޭފުޅުންގެ ޕޮލިސީ މިއިންނަ ގޮތުން 2000 ރުފިޔާގެ މެޑިކަލް ޗެކަޕެއް އެބަ އިނދޭ. 2000 ރުފިޔާގެ މެޑިކަލް ޗެކަޕެއް އެބަ އިނދޭ. އެހެންވީމާ، އޭގެ މާނަ އަކީ ފަހަރެއްގައި ތި ބޭފުޅުން ހައްދަވަން ބޭނުންފުޅުވާ ޗެކަޕް ކޮސްޓު އެއަށްވުރެ އަގުބޮޑުވެދާނެ. އެހެންނަމަވެސް، 2000 ރުފިޔާ އަށް، 2000 ރުފިޔާ އަޅުގަނޑުމެން ދޭނެ. މިސާލަކަށް 3000 ރުފިޔާގެ ޗެކަޕެއް ހެއްދެވި ކަމުގައި ވިޔަސް. ދެން ކުރިން ޢިއްޒަތްތެރި މެންބަރު އެ ވިދާޅުވިހެން އެކަހަލަ ޗެކަޕެއް އެއްޗެއް ހަދާއިރަށް އެނގިދާނެ ކޮންމެވެސް ކަހަލަ ކޮމްޕްލިކޭޝަނެއް ހުރިކަން. އެހެންވީމާ، އެއަށް ދެން އިތުރަށް އެ ކުރަންޖެހޭ މެޑިކަލް ޓްރީޓްމަންޓާ އެއްޗިހި ހަމަ އަންނާނެ. އެހެންވީމާ، އެއީ ހަމަ އިންޝުއަރެންސް ޕޮލިސީގެ ދަށުން އަންނާނެ. އެހެންނަމަވެސް، މިދެންނެވި ޗެކަޕް އިންނާނީ ހަމަ އެ ޗެކަޕަކަށް ކަނޑައަޅާފައި އިންނަ ހަމަ އޭގެ ތެރެއިން އިންނާނީ. އާދެ، ޝުކުރިއްޔާ އިނގޭތޯ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު ނިންމާލުމުގެ ކުރިން ދަންނަވާލަން ބޭނުންވޭ އެލައިޑުގެ ބޭފުޅުންނަށް ފަހަރެއްގައި ހީފުޅުވެދާނެ މަޖިލީހުގެ ހުރިހާ މެންބަރުންގެ ފަރާތުން އަންނަނީ ޝަކުވާއޭ. އެހެނެއްނޫން. ވަރަށް ގިނަ މެންބަރުން ހަމަ މި ޕޮލިސީ ކަމުގޮސްގެން އަދި ޚިދުމަތް ރަނގަޅުވެގެން ވެސް ވާހަކަފުޅު ދައްކަވާފައި އެބަހުރި. އެހެންނަމަވެސް، އަޅުގަނޑުމެން މައިގަނޑު ގޮތެއްގައި މި އައިސްފައި ހުރި ޝަކުވާތައް މި ފާހަގަކޮށްލި ކަމަކީ ތި ބޭފުުޅުން ވެސް އަދި އަޅުގަނޑުމެން ވެސް ބޭނުން ވަނީ މިކަހަލަ ކަންތައްތައް ރަނގަޅުކުރުން ކަމަށް ވާތީ، އެ ވާހަކަތައް އަޅުގަނޑުމެން ދަންނަވާނީ. އެހެންނަމަވެސް، ނިންމާލުމުގެ ކުރިން ހަމަ ތަކުރާރުކޮށް އަޅުގަނޑު ދަންނަވަން ހަމަ ވަރަށް ގިނަ މެންބަރުން އެބަހުރި ވިދާޅުވެފައި މިހާރު ވަރަށް ބޮޑަށް މި ޚިދުމަތް ރަނގަޅުވެގެން ދިޔަ ވާހަކަ ވެސް. އެކަން ވެސް އަޅުގަނޑު ފާހަގަކޮށްލަން. އެހެންވީމާ، ވަޑައިގެންދެއްވީތީ ހަމަ އަޅުގަނޑު 3 ބޭފުޅުންނަށް ވެސް ވަރަށް ބޮޑަށް ޝުކުރުދަންނަވަން. ދެން އަޅުގަނޑު ވެސް ހަމަ ވަރަށް ތާއީދުކުރަން މުޙައްމަދު ރަޝީދު އެ ވިދާޅުވި ގޮތަށް އަދި ތި ބޭފުޅުން ވެސް ތި ވިދާޅުވާ ގޮތަށް އަލުން އަނެއްކާވެސް ލީފްލެޓެއް ތައްޔާރުކޮށްލާފައި ކޮންމެ މެންބަރަކަށް ފޮނުވާލީމަ. އޭރުން މި ކުރެވޭ ކަންތަކާއި ނުކުރެވޭ ކަންތައްތައް އެނގި އިތުރު މައްސަލަތައް، ޝަކުވާތައް އައުން ތަންކޮޅެއް މަދުވާނެ ކަމަށް ފެންނާތީ އެ ވާހަކަ ވެސް ދަންނަވާލަން. ވަރަށް ބޮޑަށް ޝުކުރިއްޔާ އިނގޭތޯ. (ވަގުތުކޮޅަކަށްފަހު) އާދެ، އަޅުގަނޑުމެން އެލައިޑުގެ މައްސަލަ އާއި ދެން ހުރި މައްސަލަތަކާ ބެހޭ ގޮތުން ދެން އަންނަ ބައްދަލުވުމެއްގައި އަޅުގަނޑުމެން ވާހަކަދައްކާ ގޮތަށް މިއަދުގެ ބައްދަލުވުން ނިންމާލާނަން. والسلام عليكم ورحمة الله.

